
1

Б. БОЙНАЗАРОВ

САНЪАТИ 
ТАСВИРЇ

Китоби дарсї барои синфи 5-6-уми
муассисањои тањсилоти умумї

Нашри сеюм

Вазорати маориф ва илми
Љумњурии Тољикистон 

тавсия кардааст

ДУШАНБЕ 
МАОРИФ

 2016



2

ББК 74.269 + 74.268.5 
И-69

И-69. Бойназаров Б. Санъати тасвирї. Китоби дарсї барои 
синфњои 5-6. Душанбе, Маориф, 2016. 144 сањ.

Љадвали истифодаи иљоравии китоб

№
Ному насаби хонанда Синф Соли

тањсил

Њолати китоб 
(бањои китобдор)
Аввали

 соли 
тањсил

Охири 
 соли 
тањсил

1.

2.

3.

4.

5.

                                                © Маориф, 2016.
ISBN 978-99947-1-287-8                                      МОЛИКИЯТИ ДАВЛАТ



3

Сарсухан
Хонандагони азиз, вазифаи асосии санъати 

тасвирї аз омўзиши инкишофи сатњи маърифат 
ва зебопарастї омода намудани хонандагон 
иборат мебошад. Њангоми таълими фанни 
санъати тасвирї бо тарзи тасвир, фаъолияти 
эљодї, намудњо ва жанрњои санъати тасвирї 
ва асарњои рассомони љањон шиносої пайдо 
мекунед. Инчунин дар рафти иљрои амалї ба 
тарзњои конструктивї, фарќияти шакли маводди 
таълимї, тасвир аз асл, тарзи љобаљогузории 
тасвир дар рўйи коѓаз, фарќияти дурахшонии 
тобиш ва силсилаи рангњо, тарзи дурнамоии 
маводњо дар тасвирро аз худ мекунед. Барои 
иљрои кори амалї аз китоби дарсї, ки дар он 
иљрои намудњои гуногуни њунари рассомї 
тавсия шудааст, ба шумо ёрї мерасонад. Шумо 
дар баробари шиносої бо жанрњои гуногуни 
ин њунар малакаву мањорати корї ва рассомии 
худро дар рафти иљрои супоришњо боз њам 
такмил медињед. Кўшиш кунед, ки дар иљрои њар 
як амал эљодкорї нишон дињед. Бо ёрии омўзгор 
ба осорхонањо, намоиши асарњои рассомон 
рафта, бо нозукињои асарњои рассомони машњур 
аз наздик ошно шавед. Чунин фаъолият ба 
шавќу њавас ба эљодкорї, навоварии шумо ёрї 
мерасонад.

ДАРСИ 1

 ОЛАМИ ЗЕБОЇ ДАР АСАРЊОИ РАССОМОН

Аз замонњои ќадим рассомон ба тасвири манзара 
ва чењранигорї, ба дарки зебоињои он машѓул буданд. 
Тавассути тасвири бадеї њар як рассом мекўшид, ки дар 
мусавварањо љањонбиниву муносибати эљодкоронаи худро 
нисбат ба зебоии оламу атроф нишон бидињад. 

Рассоми шинохтаи тољик Абдумаљид Хошмуњаммадов 
фаъолияти эљодии худро соли 1930 оѓоз кардааст. Дар 
мусавварањои худ ў ба воситаи санъати тасвирї муноси-
баташро ба оламу одам равшан ифода карда, табиат ва 
саховати заминро нишон додааст. Њар як мусаввараи ў ба 
манзарањои зебои њамешабањори диёрамон, ба мардони 
илму њунар бахшида шудааст. Мусавварањои ин рассоми 
мумтоз дар осорхонањои шањрњои Санкт-Петербург, Маскав 
ва Киев ба маърази тамошо гузошта шудаанд. 

Расми 1. Тавлиди суруд. Рассом А. Хошмуњаммадов

Мусаввараи А. Хошмуњаммадов «Тавлиди суруд» 
(расми 1) дар жанри зинданигорї (живопись) офарида 
шуда, дар он мавќеи асосиро мўйсафед – эљодкори суруд 
ишѓол мекунад. Муаллиф дар тасвири кўњ, осмони нилгуну 
дарахтони сарсабз, гулњои рангорангу мўйсафеди нуронии 
эљодкор рангњои мухталифро мувофиќи маќсад истифода 
кардааст. Дар расм рангњои сурх, хокистарї, сафед, кабуд, 
сабз, љигарї мутаносибан њамдигарро иваз кардаанд. 

Мазмуну мундариљаи асосии асар ба воситаи ранг ва 
њамбастагии тамоми љузъиёт ифода шудааст. «Тавлиди су-
руд» таърихан тавлиди шеъру суруди классикиро ба хотир 
меорад. Дар тасвир асбобњои зиёди мусиќии њозиразамонро 
намебинем, аммо он тарзе офарида шудааст, ки бо шеъру 
суруди имрўзаи мо иртиботи ќавї дорад. 

Дарки баланди зебопарастї дар мусаввараи «Манзараи 
Бадахшон»-и Х. Хушвахтов мушоњида мешавад. Дар мусав-
вара манзараи кўњсори афсонавию пурганљи Бадахшон 
тасвир ёфтааст. Зиндагии рангин дар дењаи хушманзараи 
кўњистон ба мисли рўд љараён дорад. Рассом манзараи 

Расми 2. Манзараи Бадахшон. Рассом Х. Хушвахтов

рангини дарахтони сарсабз, ќуллањои барфпўш, рўди равону 
биноњои ободу зеборо, ки ба инсон њаловату хурсандї 
мебахшанд, тасвир кардааст. 

Дар асар инсон дар маркази диќќат меистад. Ў ба тамоми 
њастии дења таваљљуњ дорад ва ин макон бо зебоињояш ба 
инсон тааллуќ дорад. Ин зинданигорї бо љилои рангњо 
таровати зиндагии њаќиќиро падидор мекунад. Рассом як 
гўшаи диёр, манзарањои такрорнашавандаи онро тавре ба 
ќалам додааст, ки ба кас бештар азизу муътабартар мешавад 
(расми 2). 

Манзара ва рангњои табиат, тасвири зебої дар эљодиёти 
њар як рассом хусусиятњои нотакрор дорад ва мо онро дар 
мусавварањои манзаравии Љалил Расулов, Ањмад Умаров, 
Григорий Кузмин ва дигарон дида метавонем. 

(Мусавварањои рассомони номбаршударо (расмњои 3, 4, 5) 
бо ёрии омўзгор ва мустаќилона омўхта, вобаста ба мазмуни 
њар яки он наќл тартиб бидињед.) 

Расми 3. Манзараи Бадахшон. Рассом Г. Кузмин

Расми 5. Роѓун, 1982. Рассом Љ. Расулов

Расми 4. Натюрморт. Рассом А.П. Умаров

САВОЛЊО
1. Расми «Тавлиди суруд» бо ќалами кадом рассом 

офарида шудааст?
2. «Тавлиди суруд» таърихи кадом давраро ба хотир 

меорад?
3. Дар «Манзараи Бадахшон» рассом зебоии кадом 

фасли солро тасвир кардааст?
4. Манзараи тасвири табиати Роѓунро шарњ дињед. 

ДАРСИ 2

КОРЊОИ ОРОИШЇ. ОЛАМИ ЊАЙВОНОТ

Шумо расмњои гуногуни њайвонњоро хеле дўст медоред. 
Аз хурдсолї расмњои њайвонотро бисёр кашидаед. Ба расм-
њои гуногуни ороишї аз китобњои афсона ва намойишњои 
телевизион шинос њастед. Аз ин рў, вобаста ба мазмуни 
њар як расм ороиши рангњои мувофиќро интихоб кунед, 
ба мутаносибї, зебої ва дурахшоии рангњо эътибор дињед. 
Дар ороиши расм тавассути матн ва суратњо табиату олами 
њайвонот, зиндагии мардум ва ѓайра тасвир карда мешавад. 
Расмњои љамъшударо бо наќшу нигор ва ба таври графикї 
ороиш додан мумкин аст. 

Доир ба мавзўи супоридашуда расмњои гуногунро љамъ 
кунед ва дар асоси ин расмњо албоми ороиширо тартиб 
дињед. 

Расми 6. 

ДАРСИ 3

ТАСВИРИ АТРОФИ МАКТАБ

Њар кадоми шумо њангоми сайру гашт табиати назар-
рабои атрофи мактабро мушоњида кардаед ва дар хотир 
нигоњ медоред. Акнун ин зебоиро дар рўйи ќоѓаз тасвир 
кунед ва расми кашидаатон њам аз љињати шаклу мазнун ва 
њам аз љињати композитсионї рангину зебо бошад. Њангоми 
тасвири мавзўъ фарќи объектњои дуру наздикро ба инобат 
гиред. зеро чї ќадаре ки љисм дур бошад, њамон андоза дар 
расм хурд ба назар мерасад. 

Агар бодиќќат нигоњ кунед, мебинед, ки рангњои љисм-
њои наздик нисбатан баландтар, љисмњои дур ранги пасттар 
доранд. Инро перспективаи фазої мегўянд, ки асоси ќоидаи 
расмкаширо ифода мекунад. 

Расми кашидаи шумо дар мавзўи тасвири атрофи 
мактаб бояд ба асл монанд бошад. Мањалле, ки шумо дар 
он љо тањсил мекунед, бояд дар расмњоятон ба таври воќеї 
тасвир ёбанд. Ба зебоиву рангинии табиати гирду атроф ва 
њамоњангии наботот ањамият дињед. 

Расми 7.

Ба зебоии атрофи дарахтон, ки тобиши гуногуни рангњо-
ро дар худ нуњуфтаанд, бодиќкат назар афканед. Манзараи 
аљоиби баргњо, рангњои сурху бунафш, сурхи љигарї, но-
ринљї, сабз, кабудчатоб ва ѓайраро мебинед, ки ин олами 
афсонавиро ба хотир меорад. Акнун шумо истеъдоди худро 
тавре нишон дињед, ки ин олами афсонавї дар ќоѓаз бо 
њунари баланд таљассум ёбад. 

ДАРСИ 4

КОМПОЗИТСИЯ ДАР ТАСВИР

Њар кадоми шумо аз айёми наврасї дар дил орзуи табиб, 
омўзгор, шоир, навозанда, рассом, муњандис, варзишгар, ду-
редгар, оњангар ва ѓайра шуданро мепарваред. Њама касбњо 
махсусиятњои ба худ хос, асбобу анљом ва дастгоњњои худро 
доранд. Вобаста ба мазмуни касби дўстдоштаатон композит-
сияи расмеро, ки кашидан мехоњед, муайян кунед. Композитсия 
иншои асар, муайян кардани нияти рассом, љобаљокунии 
тасвирњо дар рўйи ќоѓазро мегўянд. Њангоми дар њамворї љо 
ба љо гузоштани тасвирњо баъзе ќоидањои умумиро риоя кунед. 

Њаљми тасвири љисмњо дар расм бояд тавре интихоб шавад, 
ки он дар рўйи вараќ ба назар зебо намояд. Аз ин рў, чизи асо-
сиро дар композитсия, одатан, дар байн љой медињанд. Људо 
кардани чизи асосї вазифаи аввалиндараљаи композитсия 
мебошад. Масалан, аз асбобњои мусиќї ва дуредгарї натюр-
морт тартиб додан лозим аст. Дар ин њолат мо бояд донем, ки 

 Расми 7 а.                                        Расми 7 б.

композитсияи натюрморт на фаќат ба шакл ва њаљми љисмњои 
ба он дохилшаванда, балки ба тарзи љобаљогузориашон, муно-
сибати онњо ба якдигар низ вобаста аст. 

Дар оѓози кор њаљми коѓазро ба эътибор гирифта, 
ашёи интихобкардаатонро дуруст љо ба љо гузоред ва 
расмро тарзе ба ќалам дињед, ки намуди ашё мароќовар ва 
назаррас шавад. Њангоми кор бо рангњо ба тобишу хосият 

Расми 8. 

Расми 9. 

Расми 10 а. 

Расми 10 в. 

Расми 10 б. 

ва таѓйирёбанда будани онњо диќќат дињед, то ки фарќияту 
њамоњангии рангњо намудор шавад.

ДАРСИ 5

ТАСВИРИ МЕВА ВА БАРГ 
(НАТЮРМОРТ)

Њангоми тасвир кўшиш кунед, ки љойгиршавии љисм-
њои натюрморт аз њар љињат зебо ва мароќовар бошад. 
Њангоми бо мева якљоя тасвир кардани баргњо кўшиш 
кардан зарур аст, ки мева шаклу зебоияшро нигоњ дорад. 
Таносуби дуру наздик љойгиршавии љисмњоро низ ба эъти-
бор гирифтан лозим аст. Зимни кор кардан бо рангњо ба 
мутаносибї, шаффофии аслї ва тозагї, ки њамбастагиву 
њамоњангии рангњоро зебову дурахшон нишон медињанд, 
љиддан эътибор дињед. Тасвирро аз рангњои равшани 
зард, сурхчатоб, норинљї, сабз ва љигарї, ки њамбастагии 

рангњоро нурафшонї менамоянд, шурўъ кунед. Кўшиш 
кунед, ки рўшної ва соягї дар тасвир назаррас бошад. 

САВОЛЊО
1. Пурмаъно тасвир кардани натюрморт ба чї вобаста 

аст? 
2. Композитсия чист?
3. Дурахшон ва рангин тасвир кардани натюрморт ба 

чї вобаста аст?

ДАРСИ 6

СОХТАНИ МУЉАССАМАИ ПАРАНДА

Сохтан ва тасвир кардани љисми парандагону њайвонот 
душворињо дорад. Парандагон доимо дар њолати парвозанд, 
ба њар тараф њаракат мекунанд ва дар чунин њолат кашидани 
расм, албатта, душвор аст. 

Барои дуруст тасвир кардани парандагон сохту шакл, 
њаракатњои фарќкунанда, пайвастшавии узвњои људогонаи 
онњоро омўхтан зарур аст. Аввал, расмро дар вараќ аз рўйи 
мушоњидањо ба таври тахминї кашида, кўшиш кардан лозим 
аст, ки он бо композитсияи бою рангин иљро шавад. 

Барои сохтани шакли ягон паранда, дар навбати аввал, 
такягоњро аз чўб, шиша ё аз сим созед. Сипас, як лўнда 

Расми 11 а. 

гилро гирифта, ќисми баданро, ки асоси парандаро ташкил 
мекунад, ба шакл дароред. Ќисмњои људогонаи сар, гардан, 
пой ва ќанотро бо пластилин ё гил пайваст кунед. Барои 
суфта кардани љисм белчаи њайкалтароширо истифода 
баред ё онро бо даст њамвор созед. Амалро аз рўйи расм 
иљро кунед. 

ДАРСИ 7
ТАСВИРИ МЕВАЊО

Тасвири мевањо зебоињои хоси худро дорад. Ин зебоињо 
дар њамоњангии рангњо ва равшаниву соя назаррас мешавад. 
Барои муайян кардани љузъњои нозуки мевањо (натюрморт) 
якчанд расми рассомонро аз назар мегузаронем ва мебинем, 
ки мевањо бо рангу шакл ва зебоињои худ аз њам фарќ доранд. 
Азбаски мевањо шаклњои гуногун доранд, њангоми кашидани 
расм онњоро бо хатњои борик, ки ба шакли аслї мувофиќ аст, 
тасвир созед. Барои фарќияти дурию наздикии акси мевањо 
њаракати хатњоро ба эътибор гиред. Кўшиш кунед, ки тасвир 
моњиронаю мароќовар, зебою назаррас шавад. 

Њангоми бо ранг иљро кардани кори амалї фарќияти 
тобиши рангњои аслии љисмњоро, ки дар натиљаи таъсири 
фазо хеле таѓйир меёбанд, ба эътибор гиред. 

Сипас, мутаносибии рангњоро ба эътибор гирифта, омех-
таи рангњоро тайёр кунед ва баъд, бо мўќалам расмро кашед. 
Љойњои торик ва соядорро бо рангњои баландтар, мувофики 

Расми 11 б. 

шакли љисм дар расм нишон дињед. Тасвирро тарзе иљро 
кунед, ки шаффофї ва њамбастагии рангњо зебову дурахшон 
намоён шавад. 

 

Расми 12 а. 

Расми 12 б. 

ДАРСИ 8

 ЉАМЪОВАРИИ ЊОСИЛ

Пешакї, мувофиќи талаботи мавзўъ, маводи лозимиро 
омода кардан зарур аст. Ягон манзараи љамъоварии њосилро 
бодиќќат мушоњида кунед. Баъд, аз рўйи тасаввурот ва 
хотираи худ расмро эљодкорона ба ќалам дињед. Расмро тарзе 
кашед, ки аз љињати композитсия мароќовару пурмазмун 
бошад. Одамони дар сањро ба љамъоварии мева машѓулбуда 
бояд табиї тасвир шаванд. 

Кўшиш кунед, ки тобиши рангњои зард, норинљї, сурх, 
љигарї ва дигар рангњое, ки зебоии табиатро инъикос меку-
нанд, тасвир ёбанд. Расмро бо рангњои акварел, гуаш, 
ќаламњои ранга иљро кардан мумкин аст. Аз рўйи расмњои 

Расми 13 а. 

тасвиршуда кори амалиро эљодкорона давом дињед. Дар 
ваќти холї шумо метавонед доир ба ин мавзўъ аз ќоѓаз ва 
гил истифода бурда, амалро иљро кунед. 

ДАР ВАЌТИ ХОЛЇ

 Ба корњои ороишї машѓул шавед. Расмњоро бо роњњои 
гуногун ороиш додан мумкин аст. Вобаста ба мазмуни расм 
тарзи ороишеро истифода бурдан зарур аст, ки зебоиро 
дурахшон нигоњ дорад. Њангоми иљро кардани корњои 
ороишї ба љобаљогузории рангњо эътибор дињед. Зебоии 
ороиш ба њамоњангии рангњо вобаста аст. Расмњоро бо 
рангњои акварел ва гуаш тарзе ороиш додан лозим аст, ки 
тобишу таровати он дар расм намудор шавад.

Расми 13 б. 

 ДАРСИ 9
МАНЗАРАИ ТИРАМОЊИ ЗАРРИН

Манзараи дилрабои тирамоњи зарринро мушоњида кар-
да, лањзањои мароќовару нотакрори онро дар хотир нигоњ 
доред. Аз зебоии атроф доираи тахайюлоту тасаввуроти 
худро ѓанї гардонед. Диќќати асосиро ба љињатњои эстети-
кии табиати рангини гирду атроф, зебоии набототи тира-
моњи заррин, нишебии кўњу теппањо, парвозу садоњои фо-
рами парандагон, пайрањањои печ дар печи дењањои кўњистон 
љалб карда, онро эљодкорона ба ќалам дињед. 

Њангоми тасвири ин ё он манзара тобиши рангњои 
зард, сурх, љигарї, норинљї, бунафш ва дигар рангњоро, ки 
дар фасли тирамоњи заррин хеле гуногунанд, ба эътибор 
гиред. Манзара бояд бо рангњои равшан тасвир ёбад, то ки 
тобишњои гуногун ва њамоњангии онњоро дурахшон гар-
донад. 

Тасвири манзараро тарзе ба анљом расонед, ки самти 
рўшноиву соягї, љињати дурию наздикї ва рангњо бо манзара 
њамоњанг бошанд. 

САВОЛЊО
 1. Чаро тирамоњро фасли зебои заррин меноманд?
 2. Њангоми тасвири фасли тирамоњи заррин тобишњои 

кадом рангњо хеле равшан ба назар мерасад?

Расми 14 а.                                   Расми 14 б. 

ДАРСИ 10

РАСМКАШЇ АЗ РЎЙИ НУСХАИ АСЛ

Рассомон дар нусхаи асл кўшиш мекунанд, ки тасвири 
манзара бо неъматњои табиат, гулу мева, сабзавот ва ѓайра 
њаљман миёна ба ќалам дода шаванд. Мусавварањои як 
рассом бо рангу бор ва зебоињои хоси худ аз мусавварањои 
рассоми дигар ба куллї фарќ мекунанд. 

Натюрморти рассом А. Умаровро (расмњои 15 а, б) бо-
диќќат тамошо кунед. Мебинед, ки дар натюрморт дастур-
хони пурнозу неъмат тасвир ёфтааст ва дар тобиши гуногуни 
рангњою љобаљогузории сабзавоту мевањо бо хусусиятњои 
хоси миллї ифода ёфтаанд. 

Акнун, бо маслињати омўзгор барои кашидани чунин 
натюрморт якчанд љисми гуногуншаклро дар рўйи миз 
тарзе гузоред, ки аз љињати композитсия мароќовару зебо 
бошанд. 

Њангоми кор бо рангњои акварел ба тобиши рангњои 
мевањои интихобкардаатон эътибор дињед. Тасвирро бо 
рангњои равшан оѓоз кунед. Рангњоро тавре љо ба љо гузоред, 
ки рўшної ва сояафкании нусхаи асл намоён ба чашм расанд. 

ДАРСИ 11

ЧЕЊРАНИГОРЇ

Њангоми расмкашї аксарияти шумо чењраи одамро бо 
њар гуна хатњо тасвир мекунед. Бинобар ин, кўшиш кунед, 

 Расми 15 а.                                                Расми 15 б.

ки чењраи одам дар лањзањои истироњат, кори сањро, ё худ 
њангоми машќњои варзишї бо њаракатњои гуногун тасвир 
ёбад. Тасвир аз кашидани хатњои нозуку равон ва озод оѓоз 
мешавад. Пас аз он ки ќисмњои људогонаи сари одамро 
таносубан дуруст тасвир кардед, кўшиш кунед, ки узвњои 
људогонаи одам: чашм, бинї, даст, пой ва ѓайра низ дуруст 
акс ёбанд. Хатњои сояафканро дар расм дурахшонтар ифода 
кунед. Ин амалро метавонед бо рангњо иљро кунед. Тасвирро 
тарзе иљро кунед, ки навоварию эљодкории хоси шумо дар 
њамоњангии рангњо намоён шавад. 

ДАРСИ 12

ТАСВИРИ ПАРАНДАГОН

Омўзиши олами њайвонот дар расмкашї хеле зарур 
аст. Парандагон аз љињати шаклу њаракат ва зебоии худ 
аз якдигар фарќ мекунанд. Њангоми аз асл расм кашидан 
фарќияти шаклу њаракати онњоро аз рўйи мушоњида ба 
эътибор гиред. Барои дуруст иљро кардани амал тасвирро 
аввал бо кашидани хатњои равону умумї, ки композитсияро 
равшан мекунад, оѓоз кунед. Ин хатњо бояд ба шакли умумии 
бадан, гардан, сар ва пойњои паранда мувофиќ бошанд. 

Узвњои људогонаи парандагон: ќанот, дум, чашмњо бояд 
бо роњи муќоиса ва санљиш тасвир карда шаванд. Расми 
кашидаатонро њам аз љињати фарќияти аслї, њам аз љињати 
эљодкорї бори дигар бисанљед. Баъд, вобаста ба гуногунии 
рангњои парандагон ба ороиш бипардозед. 

Расми 16 а. Расми 16 б. 

ДАРСИ 13

ШАКЛСОЗЇ АЗ МАСОЛЕЊИ ТАБИЇ

Аз масолењи табиї – пар, љалѓўза, чўбчањо, гил, плас-
тилин, пўсти тухм ва барги дарахтон барои офаридани акси 
њайвоноту парандањо васеъ истифода бурдан мумкин аст. 

Барои дуруст ва мароќовар иљро кардани ин амал аввал 
расми њайвон ва ё парандаи интихобкардаатонро кашед. 
Баъд, коѓази ранга, масолењи табиї ва рангњои мувофиќро 
истифода бурда, тана, сар, ќанотњо, пой ва дигар узвњои 
онро созед. (Расмњои дар зер овардашударо ба эътибор 
гиред.) 

Ќисмњои људогонаи расмњои кашидаатонро бо муќалам 
оро дињед. Кўшиш кунед, ки дар расмњои кашидаатон 
рўшної, соягї ва дурию наздикии љисмњо равшан намоён 
бошанд. 

Расми 17 а. Расми 17 б. 

Расми 17 в. 



22

ДАРСИ 14

СОХТАНИ АВИАМОДЕЛ

Сохтану тасвир кардан њунар аст. Њунар тавассути љус-
туљў ва эљодкорї ба даст меояд. Завќи бадеї ва салиќаи 
эљодкорї дар сохтану тасвир кардан наќши бузург дорад. 

Шумо бо наќша ва сохтани моделњои гуногуни техникї 
шинос њастед. Акнун имкон доред, ки аз чўб, коѓаз, ришта, 
пластилин ва сим эљодкорона истифода карда, шакли 
дурусти авиамоделро созед. 

Расми 18 а. 

Расми 18 б. 

Ќисмњои модели чархбол (вертолёт)-ро аз рўйи расмњои 
21 ва 22 алоњида сохта, ба њам пайваст кунед. Баъд, моделро 
бо рангњои мувофиќ тарзе ороиш дињед, ки зебої ва њамо-
њангии рангњо ба назар намоён бошанд. 

ДАРСИ 15
ОРОИШИ ГРАФИКЇ

Ороиши графикї як навъи санъати тасвириест, ки воситаи 
асосии тасвири онро расми якранг ва ё хатњои борики рах-
рах ташкил мекунад. Графика ин ороиши бадеии китобу 
маљалла, плакату овеза ва ѓайрањо мебошад. 

Барои иљрои он аввал бо ќалам ва хатњои борик шакл-

Расми 19.

Расми 20. 

Расми 21.

њои гуногуни љисмњо кашида мешаванд. Баъд корро бо 
ранги сиёњ аз љойњое, ки бояд аз њад зиёд сиёњ шаванд, оѓоз 
карда, тамоми сояњои аслї ва рўшноиро дар њамворї нишон 
додан лозим аст. 

Љойњои торики фарќшавандаро бо рахњои дурахшону 
зич ва љойњои равшанро бо хатњои борику аз якдигар дур 
бо туши сиёњ ба ќалам дињед. Метавонед чунин плакатњоро 
бахшида ба љашнњои Рўзи Вањдат, Истиќлолияти Љумњурии 
Тољикистон, Наврўз, Рўзи модар ва ѓайра омода кунед. 

Супоришро мустаќилона аз рўйи расмњо иљро кунед. 

ДАРСИ 16
ТАСВИРИ АНГОРАИ (СУРОБИ) ОРОИШ

Тасвири њар як ороиш зебоињои хоси худро дорад. 
Ороиши асарњои бачагона ва филмњои тасвирї аз ангораи 
(суроби) ороиши рангњо ва расмњо равшан мешавад. 
Рассомон барои образнокии афсона ё филмњои тасвирї 
расмњои њайвонотро мекашанд ва хулќу атвори хосу мурак-
каби онњоро моњирона ифода мекунанд. 

Ангора (эскиз) акси пешакї буда, њангоми кашидани он 
аз ќалами одї, ќаламњои ранга ва рангњо истифода меба-
ранд. Барои он ки расм зебо, мароќовару образнок барояд, 
тарзи љойгиршавии ангораро њатман ба эътибор гирифтан 
зарур аст. Барои ба маќсад ноил шудан аз якчанд расм якеро 
интихоб кунед, ки аз љињати композитсионї хуб ба назар 

Расми 22 а. Расми 23 б. 



25

намоён бошад. Шояд расми интихобкардаатон аз афсонаи 
дўстдоштаатон «Симурѓ» ё «Духтур Айболит» бошад. 

Расмро дар вараќи тоза кашед. Онро бо рангњои мувофиќ 
ороиш дињед, то ки љойњои асосии расм назаррас бошанд. 
Атрофро бо таносуби рангњои орому паст акс кунед. Расм-
њои дар боло овардаро бодиќќат аз назар гузаронида, 
супоришро мустаќилона иљро кунед. 

ДАРСИ 17

РАССОМ МУРУВВАТ БЕКНАЗАРОВ
Њунари рассомї дар ќалби Мурувват Бекназаров аз 

айёми мактабхонї љўш мезад. Баъди хатми мактаби миёна 
шавќу завќи зебоипарастї ўро ба даргоњи Муассисаи дав-
латии «Коллељи љумњуриявии рассомии шањри Душанбе ба 
номи Мирзорањмат Олимов» овард ва дари орзуяш кушода 
шуд. Мурувват Бекназаров пас аз хатми Коллељ њамчун 
њунарманди эљодкор барои такмили дониш ва сайќал 
додани мањораташ тањсилро дар Донишкадаи рассомии 
Эстония давом дод. Баъди хатми донишкада ў ба шањри 
Душанбе баргашта, ба корњои эљодї машѓул шуд. Асарњои 
худро асосан ба тасвири њаёти мардуми дењот, синфи 
коргари тољик ва манзарањои рангини табиати кўњсори 
њамешабањори Тољикистон бахшидааст. 

Мурувват Бекназаров дар жанрњои гуногун асарњо офа-
ридааст. Асарњои ў «Кони Шўроб», «Чойхонаи Исфара», 
«Надя», «Љавони муборизи афѓон», «Манзараи кўњсор», 

Расми 24. Расми 25. Расми 26. 

«Портрети дўстон», «Меъмори Шарќ», «Кўчаи Бухоро» ва 
ѓайра љолиби диќќатанд. 

Мурувват Бекназаров портретњои зиёде низ офаридааст. 
Њамчун рассоми эљодкору њунарманд солњои 1980-1985 
дар ќатори бењтарин рассомони Иттињоди Шўравї аз 
Тољикистон ба Булѓория, Африќо, Њиндустон сафарњои 
эљодї кардааст. 

Тасвири «Манзараи кўњистон» (расми 28) хеле љолиб 
аст. Бинанда бо дидани он њаловати маънавї мебарад. Чї 
ќадар зебо ва дилкаш аст кўњистони Тољикистон ва обу боду 
њавои он. 

Рассом бо ин асари худ ба мо мегўяд, ки бояд нисбат ба 
ин табиати хеле зебо эњтиёткорона рафтор кунем ва онро 
чун гавњараки чашм њифз намоем. 

САВОЛЊО
1. Кадом асарњои М. Бекназаровро номбар карда метавонед?
2. Ангора чист?

Расми 28. Манзараи кўњистон. Рассом М. Бекназаров 

ДАРСИ 18

ОРОИШИ АРЧАИ СОЛИНАВЇ

Корњои ороишї бо наќшу нигор дар мактаб шуѓли 
дўсдоштаи њар як хонанда ба шумор меравад. Хонандагони 
њамаи синфњо бахшида ба љашнњо рўзномањои девории 
худро бо расмњои гуногун ва зебо ороиш медињанд. 

Ороиши арчаи солинавї аз љињати мазмун ва тарзи 
тасвир бо пурмазмуниву рангорангї фарќ мекунад. Барои 
њамин њам кўшиш кунед, ки дар ороиши арчаи солинавї, 
Бобои барфї, Барфак, раќсидани кўдакон дар гирди арча 
бо хусусияти хосу рангњои дилчасп моњирона ба ќалам 
дода шаванд ва дар расмњо зебоиву њамоњангии рангњои 
дурахшон њамаљониба таљассум гарданд. 

Дурахшонии тасвирњо ба њамоњангї ва тозагии ранг-
њо вобаста аст. Дар ороиши арчаи солинавї доираи ља-

Расми 29 а. 

њонбинї, тахайюлоту тасаввуроти офаридани сюжетњо, 
шаклњои њайвоноту парандагонро васеъ истифода баред. 
Барои рангорангии ороиш аз коѓазњои ранга ва гуаш бештар 
истифода бурдан ба маќсад мувофиќ аст. 

ДАРСИ 19

ЭЉОДКОРЇ ДАР МАВЗЎИ ЗИМИСТОН

Њар як фасли сол зебоињои нотакрори худро дорад. 
Фасли зимистон бо боридани барф ва сардиаш зебо аст. 
Дар зимистон табиат дар оѓўши рангњои нотакрор ќарор 
мегирад. Ба сардии зимистон нигоњ накарда, кўдакон ба 
бозињои чанатозї, яхмолакбозї ва сохтани њайкалчањо аз 
барф машѓул мешаванд. 

Расмро тарзе ба ќалам дињед, ки манзарањои барфпўши 
кўњсору бешазор, пайрањањои борик, ки аз байни дења ба 

Расми 29 б. 

тарафи теппањои баланд мераванд, одамони машѓул ба 
лижабозї ва кўдакони саргарми чанабозї ва аз барф сохтани 
њайкалчањо равшану зебо тасвир ёбанд. 

Расмро аввал бо хати равон тасвир кунед, то ки дар он 
эљодкории шумо ифода ёбад. Њангоми бо ранг кор кардан ба 
тобиши онњо ва дурахшонии аксњо эътибор дињед. Кўшиш 
кунед, ки тасвир бо њамбастагї ва зебоии рангњои худ 
назаррабо шавад. 

Расми 30 а. 

Расми 30 б. 

ДАР ВАЌТИ ХОЛЇ

Ба иљрои корњои ороишї машѓул шавед. Њар як расм 
тарзи ороиши худро дорад ва аз рассом эљодкориро талаб 
мекунад. Барои њамин, њангоми иљро кардани корњои оро-
йишї ба хусусияти рангњо диќќат дињед, зеро ороиши зебо 
ба њамоњангии рангњо вобаста аст. 

Зебоии ороишро аз нигоњи аввал бояд пай бурд. Њан-
гоми ороиши расм аз акварел ва гуаш тарзе истифода баред, 
ки тозагї ва зебоии он намудор шавад. 

Бо ин намуди санъати ороишї бо наќшњои кандакории 
рассом С. Нуриддинов шинос шуда метавонед. Аз љониби 
ў чандин хонаи истиќоматии шањрњои Маскав, Санкт-

Расми 31. Рассом С. Нуриддинов

Петербург, Душанбе ва Хуљанд ороиш ёфтаанд. 
С. Нуриддинов наќшњои кандакориро бо мањорати 

бузург, композитсияи бою рангин ва хатњои равону љўян-
дагї, ки ороиши наќшро зебову рангин мегардонанд, акс 
мекунад. Асоси нозукињои наќшњои офаридаи ўро наќш-
офаринии гузаштагон ташкил медињад. 

ДАРСИ 20

ТУЊФА БА РЎЗИ АРТИШИ МИЛЛЇ

Љашни Артиши миллї мавзўи хеле шавќовар аст, 
зеро бисёре аз шумо дар дил орзу доред, ки ба воя расида, 
дар сафњои Артиши миллї содиќона хизмат кунед. Агар 
кашидани расмњои силоњ, мошинњо ва техникаи њарбиро 
дўст доред, онњоро моњирона тасвир карда метавонед. Њан-
гоми иљрои ин супориш композитсияро тарзе тартиб дињед, 
ки он ќисмњои артиши њавоию пиёдагардро дар бар гирад. 
Мувофиќи хоњиш сужети расмро аз тасаввурот, намойиши 
филмњо, суњбати калонсолону омўзгорон гирифта метавонед. 
Расми кашидаатон бояд аз љињати эљодї пурмазмун бошад. 

Расмро аввал бо хатњои борик дар рўйи ќоѓаз ба ќалам 
тасвир кунед, ки маќсади асосии шуморо ифода кунад. Баъд 

Расми 32. 

кўшиш кунед, ки тасвир бо рангњои равшан, бо таъсири 
рўшноиву сояафканї љило ёбад. Дар он зебої ва њамоњангии 
рангњо намоён бошад (ба расми 32 нигаред). 

ДАРСИ 21

МАНЗАРАИ БАЊОР

Бањор айёми Наврўз, шукуфтани гулњо ва оѓози кишту-
кор аст. Табиат аз хоби гарон бедор шуда, ба худ рангу 
намуди нав мегирад. Дар ин фасли зебо барои тамошо ва 
чидани гулњо ба талу теппањо меравед. Ба манзараи гирду 
атроф, ки дарахтони санљиду анљир, бодому шафтолу, 
зардолуву себ гулрез шудаанд, бодиќќат назар афканед. 
Мебинед, ки ин манзара хеле назаррабо ва дилкаш аст. 
Фикр мекунед, ки бањори нозанин дар ин давра њукмронии 
табиати рангинро пурра ба дасти худ гирифтааст. 

Гулњои табиатро мушоњида кунед ва бубинед, ки онњо 
чї гуна шакл ва ранг доранд. Ба хусусияти фарќкунандаи 
онњо ањамият дињед. 

Бо ќалам тасвир кардани манзараи гирду атроф ва 
баландињои кўњу сањрои беканори сабзазор композитсияро 

Расми 33 а. 

хеле зебо мекунад. Њангоми тасвир рангњоро тарзе интихоб 
кардан лозим аст, ки онњо њам ба шаклу намуд ва њам ба 
композитсияи он мувофиќат кунанд. Манзараро бо рангњои 
бунафш, сурх, гулобї, норинљї, љигарї, сабз ва кабуд оро 
дињед, то ки дар зери таъсири њамоњангии рангњои атроф 
манзара форам ва дилчасп нишон дода шавад. Дар расмњои 
33 а, б, в њамворї бо нишебї омезиш ёфтааст. Ба онњо диќќат 
дињед ва кўшиш кунед, ки расм зебо барояду манзараи 
бањори Тољикистони азизамонро ба таври њаќќонї таљассум 
кунад. 

САВОЛЊО
1. С. Нуриддинов кист? 
2. Табиати бањор аз кадом љињат назаррабо ва дилкаш 

аст?

Расми 33 б. 

ДАРСИ 22

КИШТУКОРИ БАЊОРЇ

Бањор фасли хеле рангину зебо, айёми сабзишу шукуф-
тани гулњо аст. Дар бањор одамон ба сайру тамошо ва чидани 
гулњо мераванд. Марди дењќон ба киштукор, боѓдорию 
нињолшинонї машѓул аст ва шумо тамоми зебоињои 
табиати рангин ва зањмати мардони сањроро бо чашми худ 
мебинед. Аз рўйи тасаввуроти худ манзарањои зебоеро, ки 
дидед, дар расм нишон дињед. Манзараи кўњсор, теппањои 
пасту баланд, дењаи хушманзара, сабзаи навхез, њамчунин 
кори марди дењќон бояд дар он таљассум шавад (ба расмњои 
34 а, б нигаред). 

Расми 34 а. 

Расми 34 б. 

Дар аввал бояд расм бо хатњои равону борик кашида 
шавад. Ба зебої ва тобиши рангњои манзараи гирду атроф 
диќќат дињед ва баъд ба ранги интихобшуда камтар ранги 
равшан ё тира илова кунед, то ки ранги дилхоњи ба нусхаи 
асл монандро пайдо кунад. Бо мўќалам рангро рўйи расм 
тавре омезиш дињед, ки нишебињо ва баландињои манзараи 
беканори дарахтзор ва киштзори сањро бо дурахшониву 
сояафканї ва њамоњангии рангњо назаррас шавад. Кўшиш 
кунед, ки шаффофии аслии рангњо ва тобишу тозагии онњо 
ба чашми бинанда њаловат бахшад. 

ДАРСИ 23

КОРЊОИ ОРОИШЇ

Мавзўъ: Ороиши меваю гулњо дар наќшу нигор
Барои ороиши наќшу нигор ва зебо офаридани асар 

аввал љойгиршавии хатњои равону мављнокро, ки њамбас-
тагии наќшу нигорро ба вуљуд меоранд, муайян кунед. 
Наќшу нигори меваю баргњоро асосан дар ороиши либосњо, 
зарфњо, маснуоти чўбї ва дар ороиши хона истифода 
мебаранд. Дар ороиши наќшу нигор ба тасвири ангур ва 
баргњои он шинос њастед. 

Наќшњои мевагї аз љињати шакл содаву мураккаб ва 
сершоху барг шуда метавонанд. Барои кашидани наќшњои 
меваю баргњо корро аз навда оѓоз кунед. Хатњои мављноки 

 Расми 35.                                          Расми 36.

равон ба њар тараф пањн шаванд. Аз рангњои зарду сурхча-
тоб, гулобию бунафш, љигарию норинљї истифода карда, 
кўшиш кунед, ки њамоњангї ва зебоиву таровати рангњо 
боќї монад (ба расмњои 35 ва 36 нигаред).

ДАРСИ 24

СЎЊРОБ ЌУРБОНОВ

Сўњроб Ќурбонов соли 1971 Донишгоњи давлатии рас-
сомии Маскав ба номи В. Н. Суриковро хатм кардааст. 

Эљодиёти ин рассом хусусиятњои ба худ хос дорад. 

Расми 37. "Кардам њама мушкилоти гетиро њал" 
(Абўалї ибни Сино)". Рассом С. Ќурбонов

Сўњроб Ќурбонов дар мавзўъњои гуногун асарњо эљод 
кардааст, ки аз истеъдоди баланди эљодкорию њунарии ў 
гувоњї медињанд. 

Дар эљодиёти ин рассоми моњир асарњои «Имтињон», 
«Бузкашї», «Љавонї», «Љўрабек Муродов», «Тољикистони 
ман», «Оила» соњиби замин ва ѓайра бо тасвирњои хоси бадеї 
ва шавќовариву пурмазмунии худ мавќеи махсус доранд. 
С. Ќурбонов дар тасвирњои манзаравї ва чењранигориаш 
зебоии табиати рангини диёр, вазъияту њолати рўњии 
инсонро бо нозукии ба худ хос ифода кардааст. Рассом 
тавассути њамоњангии рангњои сурх, норинљї, зард на фаќат 
зебоии зоњирї, балки зебоињои ботинии ќањрамононашро, 
ки аз нури маърифат ва илму њунар саршоранд (масалан, 
дар асари «Абўалї ибни Сино»), инъикос кардааст. Њайкали 
њаким Абулќосими Фирдавсї дар боѓи «Дўстии халќњо», 
намоишгоњи доимоамалкунанда дар хиёбони Рўдакї, оро-
йиши чандин бинову хиёбонњои шањри Душанбе мањсули 
эљодиёти Сўњроб Ќурбонов мебошанд. С. Ќурбонов њамчун 
Рассоми халќии Тољикистон дар байни мардум шуњрати 
баланд дошта, чандин сол раиси Иттифоќи рассомони 
Тољикистон буд. 

ДАРСИ 25

ЭЉОДКОРЇ ДАР МАВЗЎИ ЧАВГОНБОЗЇ

Чавгонбозї таърихи хеле ќадим дорад. Ин намуди бозї 
дар сар то сари мамлакатњои Шарќ, махсусан дар сарзамини 
тољикон яке аз бозињои машњури миллї ба шумор меравад. 
Имрўз низ дар бисёр дењањо байни мардум ин бозї вуљуд 
дорад. Шумо њангоми ба ќалам додани раванди ин бозї ба 
хусусиятњои асосии он – њаракат, тохтутоз, тарзи либоспўшї, 
љойи бозї ва дигар љињатњо диќќат дињед. Композитсияро 
тарзе тасвир кунед, ки мароќовариву рангинии бозии 
чавгон баръало намудор шавад. Баъд бо мўќалам ба ороиш 
ва рангу бори он машѓул шавед. Азбаски бозї дар сабзазор 
гузаронида мешавад, кўшиш кунед, ки ороиши рангњо фо-
раму намоён бошаду зебої ва њамбастагии рангњои атроф 
пурра тасвир ёбанд. 

САВОЛЊО
1. Чавгонбозї чї гуна таърих дорад?
2. Мароќовар тасвир кардани ин мавзўъ ба чї 

вобастагї дорад?

Расми 38 а. 

Расми 38 б. 

ДАРСИ 26

НАТЮРМОРТ: ЧОЙНИК ВА ПИЁЛА

Азбаски чойник шаклњои гуногун дорад, њангоми каши-
дани расм ба мавќеи љойгиршавии он диќќат дињед, то ки 
композитсия мароќовар тасвир шавад. Барои њамин, ба 
шакли аслї, дуриву наздикии љисм бодиќќат нигаред ва 
тавассути ќалам бо хатњо нуќтаи асосии онро дуруст муайян 
кунед. Расмро аз њама љињат санљед ва сипас ба тасвири он 
шурўъ кунед. 

Њангоми бо ранг кор кардан, ба равшанї, торикї ва 
њамоњангии рангњо эътибор дињед. Аз рангњои равшан, тира 
ва омехта истифода бурда, ранги аслї ва дилхоњатонро 
пайдо кунед, зеро чунин тарзи кор њамоњангии рангњоро ба 
вуљуд меорад. 

Баъд бо мўќалам рангро омезиш дода, шакли чойникро 
якбора бо ранг тасвир кунед. Њамчунин, тањрангии гирди 
чойникро, ки аз таъсири ранги матоъ ва рўшноии атроф 
таѓийр меёбад, бодиќќат тасвир кунед. 

Кўшиш кунед, ки тасвири рўшної, торикї ва сояафканї 
дар љисми тасвиршуда бо назардошти дар њамворї ќарор 
доштани он моњирона бошад (расмњои 39 а, б). 

Расми 39 а. 

Расми 39 б. 

ДАР ВАЌТИ ХОЛЇ

Њар яки шумо њангоми фароѓат расмњои гуногунро 
тамошо мекунед. Агар ба расмњо бодиќќат нигаред, мебинед, 
ки њар як расм бо усулњои гуногуни ороишї эљодкорона 
офарида шудааст. 

Њангоми сайру тамошои кўчаву хиёбонњо, манзарањои 
дашту сањро шумо парвози гуногуни парандагон, ба шохи 
дарахтон нишастани онњоро дидаед. Мушоњида кардаед, 
ки дарахтон бо шохњои хушкшуда ва баргњои хазонашон 
тасвирњои аљоибро ба хотир меоранд. Дар ин маврид тас-
вирро эљодкорона аз шаклњои гуногун ба ќалам дињед ва 
зимни ороиш рангњои гуногунро истифода баред. Фаромўш 
накунед, ки мањз њамоњангии рангњо тасвиратонро зебо ва 
дилнишин мегардонад (ба расмњои 40 ва 41 нигаред). 

ДАРСИ 27

КОРЊОИ ОРОИШЇ

Мавзўъ: Наќшу нигор дар кулолгарї
Њар як наќшу нигор њангоми бо рангњо эљодкорона 

ороиш додан дурахшон ва дилрабо мешавад. Аз ин рў, њар 
як њунарманд кўшиш мекунад, ки наќши эљодкардааш зебо 
барояд. Чунин наќшу нигорро рассомон бештар дар ороиши 
асбобњои кулолї: табаќчаю кўзачањо, чойнику пиёлањо ва 
ѓайра истифода мебаранд. 

Расми 40. Расми 41. 



41

Устоњои минтаќањои гуногуни Тољикистон дар оройи-
ши наќшу нигори зарфњо ба тарзи ороишу љойгиршавии 
њошия, шаклњои гуногуни њаљми он диќќат медињанд. Дар 
наќшњои лаъливу табаќњо бештар манзара ва унсурњои 
табиат: меваљоту баргњоро истифода мебаранд. Одатан, 
гирду атрофи табаќ, лаълї, кўза ва косањоро њошияи гулу 
баргњо ињота мекунанд. Дар ин жанр ба њунари баланди 

Расми 42. 

Расми 43. 

рассомон А. Ќодиров ва Ю. Заболотников бодиќќат назар 
кунед (ба расмњои 42, 43, 44, 45 нигаред). 

Дар вараќ мустаќилона аз растанињои гуногун компо-
зитсияи ороиши табаќњоро (лаълињоро) тартиб дињед. 
Наќшу нигори гуногунро бо гулу мевањо ва баргњо дар 
шакли доира тарзе љо ба љо гузоред, ки он аз эљодкорї ва 
њунари шумо гувоњї дињад. 

ДАРСИ 28

ТАСВИРИ МОШИНЊО

Машѓулияти мошинсозї, тасвири шакли тамѓањои гуно-
гун ва сохтани конструксияи онњо дар ташаккули мањорати 
наврасон ёрии калон мерасонад. Дар ин њолат онњо ба 
асосњои мошинсозї, конструксияњо, кори муњаррикњо 
(двигателњо) ва механизмњои гуногуни мошинњо шинос 
мешаванд. Дар бисёр муассисањои таълимї мањфилњои 
гуногуни техникњои љавон амал мекунанд, ки шавќу њаваси 
наврасонро ба техника бедор мекунанд. 

Расми 44.                                             Расми 45.

Моделњоро аз масолењи одї сохтан мумкин аст. Аз коѓаз, 
ќуттињои гуногун истифода бурда, моделњои мошини сабук-
рав, боркаш ва автобусро созед. Мошини сабукравро дар 
намуди одї аз се ќуттии гўгирд сохтан мумкин аст. Барои 
ин ба андозаи муайяни росткунља ду ќуттии гўгирдро ба њам 
ширеш карда, дар болои он ќуттии сеюмро гузоред ва баъд 
ќоѓазро ба он тарзе ширеш кунед, ки шакли мошин намудор 
шавад. 

Дар ќисми поёнии пањлуњои он чор сўрохї карда, аз 
онњо сим гузаронед ва ќисмњои боќимондаро њангоми 
ороиш додан ба эътибор гиред. Барои дуруст иљро кардани 
ин модел аз расмњои 46, 47, 48, 49, 50 истифода баред. 

 Расми 48.                                       Расми 49. 

 Расми 46.                                               Расми 47. 

                                Расми 50.    

ДАРСИ 29

ГИЛКОРЇ

Одамон аз замонњои ќадим ба гилкорї машѓул буданд. 
Аз гилкорї санъати кулолгарї ба вуљуд омадааст. Гил маво-
ди аз њама пањншудаи санъати ороиши бадеї ба шумор 
меравад. Аз гил табаќ, коса, кўза, сервизњои ороишї, њай-
калу њайкалчањои гуногуни одам, њайвоноту парандагонро 
месозанд. 

Расми 51. Мусиќичиён. Рассом В. Одинаев 

Лойро ба даст гирифта онро лунда карда, ба рўйи тахта 
гузоред. Баъд бо кафи даст то мулоим шуданаш онро молиш 
дињед. 

Њангоми иљрои кор барои мустањкам нигоњ доштани 
њайкалчањо аз сим ва шохчаи устувор такягоњ созед. Сипас, 
шаклњои умумии тан, сар, пой, даст, гўш, чашм, бинї, ли-
босро дар алоњидагї сохта, ба њам пайваст кунед ва ороиш 
дињед. Њар як пайвастшавї ва ороиши он бояд њангоми 
намнок будани гил бо ангушт ва белчаи кори њайкалтарошї 
иљро карда шавад. Супоришро аз рўйи ягон њайкал иљро 
кунед. 

Рассом В. Одинаев ва дигарон аз гил њайкалњои гуногун 
сохта, биноњои бисёрро ороиш додаанд (расми 51). 

ДАРСИ 30

ТАСВИР АЗ РЎЙИ АФСОНА

Шумо афсонањои халќиро аз наќлњои бобову бибиятон 
шунидаед. Аз тасаввурот ва хаёлоти худ аз рўи афсонањои 
дўстдоштаатон расмеро тасвир кунед, ки олами афсона ва 
зебоињои онро таљассум кунад. 

Барои мароќовар баромадани расм онро аввал дар 

Расми 52. 

шакли композитсия кашед. Њолату њаракати онро њангоми 
бо рангњо кор кардан ишора кунед, то ки рангњо аз њар љињат 
назаррабову дилфиреб ба назар расанд. 

Расмњои тасвиршударо бодиќќат нигаред, сипас ба кори 
мустаќилона, кашидани расм аз рўйи афсонаи дўстдошта-
атон шурўъ кунед (ба расми 52 нигаред). 

ДАРСИ 31

ОФАРИДАНИ НАЌШЊОИ БАДЕЇ

Дарси њунар бояд аз љустуљўњои эљодї саршор бошад. 
Дар ин кор завќу салиќа мавќеи муњим дорад. Тасвирро ме-
тавонед аз олами њайвонот, парандагон ва одамони наку-
кор оѓоз кунед. Кўшиш кунед, ки композитсия аз њар љињат 
зебову рангин бошад. Инчунин, ба дуруст сохтани шакли 
њайвонот ва парандагон диќќат дињед. 

Њангоми офаридани наќшњои бадеї ва расмњои гуногуни 
њайкалчањо кўшиш кунед, ки дар симои ќањрамонон љињатњои 
фарќкунандаи хулќу атвори онњо таљассум гарданд. 

Корро аз рўйи нишондодњои зерин иљро кунед:
1. Омода сохтани такя. Такя бояд аз сими мисї ё ин ки 

шохчаи дарахти хушкшуда бошад. 2. Кор бо гил. 3. Давом 
додан ва ба анљом расонидани кор (ба расмњои 53 а, б нигаред). 

Расми 53 а. Расми 53 б. 

ДАРСИ 32

НАТЮРМОРТИ ГУЛЊОИ РАНГОРАНГ

Гулњо бо нафосату зебоии худ аз якдигар фарќ доранд. 
Гулњои гуногун табиатро зебо ва рангин мекунанд. Чунин 
нафосату зебої њангоми сайру гашт, тамошои табиат хеле 
дилкаш ба назар мерасад. Онњо аз љињати шакл, рангу 
бўй аз якдигар тафовут доранд. Агар љињатњои аз якдигар 
фарќкунандаи гулњоро дарк кунем, иљрои кори амалї 
натиљањои хуб медињад. 

Барои тартиб додани натюрморт якчанд намуди гулњоро 
људо карда, дар зарфи шишагї ё ин ки кўзача бигузоред. Ба 
тарзе ки онњо аз нигоњи зебоиву њамоњангї мароќовар ба 
назар бирасанд. Њангоми кор кардан бо ранг, онњоро тавре 
омезиш дињед, ки гулу баргњо бо шаклу намуд, рўшної ва 
сояафкании худ ба аслашон монанд бошанд. 

Тасвир бояд тарзе иљро шавад, ки дурахшонї, тобишу 
хушоњангии рангњо нафису дилангез ифода ёбад (ба 
расмњои 54 а, б нигаред). 

Расми 54 а. Расми 54 б. 

ДАРСИ 33

ТАСВИРИ МАНЗАРАИ ДЕЊА

Манзараи дења зебоињои нотакрор дорад. Ба ин зебоињо 
бодиќќат назар кунед ва онњоро дар хотир нигоњ доред. Љойи 
тасвирро тарзе интихоб кунед, ки љињатњои композитсионї 
мароќовару пурмазмун ва назаррас бошанд. Тасвирро мо-
њирона ва тарзе ба ќалам дињед, ки дар он дењаи зебову 
обод, сањрои васеъ ва дарахтзор, кўњу дарё ва ѓайрањо акс 

Расми 55 а. 

Расми 55 б. 

ёфта бошанд. Рангњоро чунон њамоњанг созед, ки манзараи 
рангин бо нишебиву пастї ва баландињояш аз љињати 
фарќияти рўшної ва сояафканї пурра таљассум шавад (ба 
расмњои 55 а, б нигаред). 

ДАРСИ 34

ОШНОЇ РАССОМ

Турдї Самандаров дар жанри графика (сиёњќаламї) 
рассоми бењамто буда, дар мавзўъњои гуногуни таърихї, 
манзарањои кўњсор, чењрањои дўстон, ороиши китобњо 
асарњои бисёре эљод кардааст. 

Расми 56. С. Айнї. Рассом Т.Самандаров 

-

Ў бо асарњои худ чандин маротиба дар намоишњои 
рассомон, ки дар шањрњои Душанбе, Маскав, Санкт-Пе-
тербург ва шањрњои дигар баргузор шуда буд, ширкат 
варзидааст. 

Дар мусаввараи графикии «Садриддин Айнї» рассом 
маънии ба адабиёт устуворона ќадам гузоштани С. Айнї 
ва бунёди адабиёти навину фарњанги волои ќањрамонро 
тавассути парандањои дар парвозбуда ифода кардааст. Дар 
асар симои хирадмандонаи адиб ва нигоњи дурандешонаи 
ў хеле барљаста тасвир ёфтааст. Чењраи нависанда пурнур, 
нигоњаш рамзнок буда, умедвор аст, ки наслњои шоиста ба 
камол расида, шуњрати адабиёту санъати оламгири тољикро 
ба зинањои боз њам баланд мебардоранд. 

Асари «Водии Аличур»-и Турдї Самандаров низ хеле 
пурмазмун офарида шудааст. 

Расми 57. Водии Аличур. Рассом Т. Самандаров. 

САВОЛЊО
1. Жанри графика (сиёњќаламї) чї гуна жанр аст?
2. Бо ќалами кадом рассом чењраи С. Айнї эљод шудааст?
3. Дар чењраи С. Айнї чї гуна нигоњ ва образ тасвир 

ёфтааст?

ДАР ВАЌТИ ХОЛЇ

Манзараи кайњон зебоињои хоси худро дорад. Дар 
хусуси манзараи кайњон (Моњ, Офтоб, сайёрањои дигар ва 
ситорањо) бисёр филмњо тамошо кардаед ва наќлу ривоятњои 
гуногун шунидаед. Акнун, дар асоси ин наќлу ривоятњо аз 
тасаввурот ва хаёлоти худ композитсияро тарзе ба ќалам 
дињед, ки манзараи зебои олами афсонавиро ба хотир орад. 
Шояд тасвирро аз парвози одам ба кайњон оѓоз мекунед, то 
ки ин манзараи аљибу дилпазир парвози ракетаро бо инсон 
дар фазои рангину беохир таљассум кунад (расми 58 а, б). 

Ин зебоињои дилпазирро бо рангњои бунафш, норинљї, 
гулобї,ва зард бо њамоњангии рангњои дигар ороиш дињед. 

Ба корњои ороишї машѓул шавед. Њар як расм усулњои 
гуногуни тасвири худро дорад. Вай бояд тавре ба ќалам дода 
шавад, ки хусусиятњои ороиши худро ба таври дурахшон 
нигоњ дорад. Аз ин рў, њангоми иљрои корњои ороишї шумо 
бояд хусусияти рангњоро ба эътибор гиред. Зебоии ороиш 
ба њамоњангии рангњо вобаста аст, инро дар нигоњи аввал 

Расми 58 а. 

бояд пай баред. Расмро бо акварел ва гуаш тарзе оро дињед, 
ки тобишу хусусияти тозагї намудор шавад. 

Барои дуруст истифода бурдани рангњо дар ороиш ба 
шумо якчанд расмро тавсия медињем. 

 
СУПОРИШЊОИ ИЛОВАГЇ:

Кашидани расм дар мавзўъњои Соли нав, Рўзи Артиши 
миллї, Рўзи Модар, Наврўз, Коинот. 

Расми 58 б. 

Тавсияњо вобаста ба мавзўи дарсњо.
Фаслњои сол

Расми 59. Тасвири тирамоњ. Рассом С. Шарифов

Расми 60. Зимистон. Рассом С. Шарифов

Расми 61. Бањор. Рассом В. Назаров

Расми 62. Тобистон. Рассом В. Назаров

Коинот

Расми 64. Коинот

Чењранигорї

Расми 65. Раќќосадухтар. Рассом М. Бекназаров 

Расми 66. Расми шоира Г. Сафиева. Рассом С. Шарифов

Чењранигорї

Манзаранигорї

Расми 67. Манзара. Рассом А. Хошмуњаммадов

Расми 68. Нисфирўзї. Рассом А. Бесперстов

Натюрморт

Расми 69

Расми 70

Расми 71. Ќалъаи шањри Хуљанд

Њунари меъморї

Расми 72. Маќбараи Хоља Машњад дар Шањритус

Њайкалтарошї

Расми 73. Панно дар бинои  Итти

ифоќи нависандагони Тољикистон

Расми 74

Наќшофарї

Расми 75

Расми 76

Расми 77

Гулдўзї

Ороиши зарфи миссї

Расми 78



67

Санъати тасвирї 

6

ДАРСИ 1

ТАЪТИЛИ ТОБИСТОНАИ МАН

Мавзўъ: Тасвири манзараи атроф

Њангоми дамгирї ба макони интихобкардаатон бо диќ-
ќат назар кунед ва бинед, ки одамон ба чї кор машѓуланд. 
Манзарањои гирду атроф бо кадом љињатњои зебоияшон 
диќќати шуморо ба худ љалб месозанд. Кўшиш кунед, ки ин 
зебоиро якљоя бо кори дењќонон, боѓпарварону кишоварзон, 
бо олами наботот, парвозу њаракати парандагон эљодкорона 
ба ќалам бидињед. Ин манзараро тарзе тасвир кунед, ки як 
гўшаи хушманзаратарини дењаро ба хотир орад. 

Дар тасвир бояд зебоии фарќшаванда, њаракати хатњои 
људогона, ки онро љозибанок месозанд, равшан ифода 

Расми 1

Расми 2

ёбанд. Ќисмњои алоњидаи баландию нишебињои теппаву 
пайрањањои печ дар печ ва дарахтони гуногун, ки љилои 
зебоињои табиат дар он љо дурахшон аст, дар тасвир љойи 
асосиро ишѓол мекунанд. 

Амалро бо воситаи тасвирњои бадеї ва эљодї, дар 
њамбастагї бо рангњои дилпазир мукаммал ва ѓанї гардо-
нед. Кўшиш кунед, ки рангњои равшан ва торик бо тобиш-
њои аслии манзара мутобиќ бошанд. Барои љойгиркунии 
дурусти объектњо бомањорат истифода бурдани рангњои 
пасту баланд ва дурахшон ёрї мерасонанд. Тасвирро тарзе 
ба анљом расонед, ки он олами њаќиќии афсонавиро ба 
хотир орад. 

ДАРСИ 2

САНЪАТИ НАЌШУ НИГОР

Таърихи санъати наќшу нигори халќи тољик хеле бою 
рангин аст. Тољикон ин намуди санъатро аз ќадимулайём ба 
тамоми нозукињояш, аз насл ба насл, то замони мо нигоњ 
дошта, устоњои гулдастро ба камол расонидаанд. Шумо 
бо њунари зебои кулолгарони љумњурї, ки дар Зарафшону 
Бадахшон, Њисору Хатлон, Рашт ва Суѓд кору зиндагї 
мекунанд, шинос њастед. Њунари кулолгарони ин минтаќањо 
ба усулњои хосу гуногуни худ аз якдигар фарќ мекунанд. 

Мањсулоти кулолии мардуми мо хеле зебою рангин, 
махсусан бо тасвири гулу растанї ва мева оро дода меша-

Расми 3

Расми 4. "Ќонуни зиндагї", амали кандакор Х. Љумъаев

ванд. Зарфњои сохтаи устоњои Исфара бо хатњои нотакрор 
ороишњои дилчаспу зебоињои махсуси миллиашон фарќ 
мекунанд. Тобиши аслии зарфњои кулолгарони Истарав-
шану Исфара сафеду гулобї ва бунафш буда, наќшу нигора-
шон хеле рангину дилпазир аст. Бисёр устоњои ноњияњои 
мазкур зимни ороиш ранги кабуди осмониро бо рангњои 
гулобии нилгун ва сабзу бунафш, сурху љигарї истифода 
мебаранд, ки дилфиреб ба назар мерасад. Асару намунаи 
њунари онњо солњои соњибистиќлолии Тољикистон дар 
на-моишгоњњои байналмилалї, аз љумла дар Москва, 
Санкт-Петербург, Тењрон, Кобул, Дењлї, Шанхай ва ѓайра 
таваљљуњи њазорњо нафар тамошобинонро ба худ љалб 
сохтаанд. 

Чунин зарфњои сафолии ороишї хонаи њар яки моро бо 
рангњои дилчаспи худ зеб медињанд. (Зарфњои ба наќшу нигор 
ороишёфтаро бодиќќат аз назар гузаронед. Њангоми фароѓат 
ва ё дар дарсњои санъати тасвирї аз хаёл чунин зарфњоро рўйи 
коѓаз оварда, кўшиш кунед, ки зебоиву њамбастагии рангњо 
моњирона ва дилчасп таљассум ёбанд.)

ДАРСИ 3

МАНЗАРАИ ДЕЊА
 Зебоии манзараро њангоми кунљковона назар кардан, 

мушоњида мекунем. Чунин мушоњидакорї ба мо имкон 
медињад, ки зебоињои рангини атрофро дарк намоем. Барои 
иљрои тасвири манзара зарур аст, ки мањал ва муњити дилхоњу 
шавќангезро интихоб карда, акси онро дар ќоѓаз тасвир кунем. 

Расми 6 б.

Расми 6 а.

 Дар интихоби манзараи табиат рассом бояд саросема 
нашавад. Масалан, агар мо манзараи дењотро тасвир кар-
данї бошем, бояд кўшиш намоем, ки љињатњои бадеии 
объекти тасвиршаванда, зебоии атроф дар љараёни кор ва 
саъю кўшиши мардум барои бењбудии зиндагї ва сохтмону 
ободонї омехта тасвир ёбад. 

 Кўшиш кунед, ки тасвири шумо њам аз љињати бадеї бо 
истифодаи дурусти рангњо ва њам аз љињати љобаљогузории 
ашёи тасвир табиї барояд (ба расмњои 6 а ва 6 б нигаред). 

ДАРСИ 4

НАТЮРМОРТ АЗ МЕВАЊО

Ба маводе, ки расми онро мекашед, дар навбати аввал 
бодиќќат нигаред ва муайян кунед, ки тасвири онњо дар 
кадом тарафи рўйи коѓаз мувофиќ аст. Пеш аз њама хатњои 
борики ёрирасонро, ки бояд мувофиќи шакли љисм бошанд, 
ба ќалам дињед. Кўшиш кунед, ки шакли табиии љисмро 
айнан нишон дињед. Њангоме ки мо ашёи олами атроф, 
таносуби рангњо, шакли хатњо ва сохти онро меомўзем, 
имкониятњои нави ифодаи образ ва сохтани мавќеъ ва 
маќоми ин ё он љисм, љозибаи бадеї ва таносуби равшаниву 
соягии онро пайдо мекунем. Барои мушоњида кардани 
хусусият ва таносубњо корњои баъзе аз рассомонро аз назар 
мегузаронем. Њангоми мушоњидаи натюрморт мебинем, ки 

Расми 7 а

њар яке аз ашё љойи муайяни худро дорад (ба расмњои 7 а, 7 
б, 7 в нигаред). 

Њар як љисм дорои ранги хос аст. Масалан, ранги себ 
сурх ё зардчатоб, ранги бодиринг сабз аст. Аммо, ваќте ки 
онњоро дар миёни мевањо ё ашёи дигар љой медињем, ранги 
онњо каму беш дигар мешавад, дар ин њолат тобиши ашёи 
натюрморт низ таѓйир меёбад. Амалро аз тасвири љисми 
калонњаљм шурўъ кунед. Баъд аз ин, тобиши рангњои њар 
як љисмро интихоб карда, сайъ кунед, ки рангњо мувофиќи 
шакли аслии ашё равшан ва назаррас тасвир шаванд. 
Њамчунин, ба дурнамоии ашё ва рангњо диќќат дињед. 

Расми 7 б

Расми 7 в.



75

ДАРСИ 5
ТАСВИРИ МЕВА ВА БАРГ 

Супоришро тавре иљро кунед, ки мањорати эљодкоронаи 
шумо дар мундариљаи расм назаррас бошад. Азбаски на-
тюрморт бояд дар шаклњои гуногун ва зебо тасвир ёбад, 
бояд шаклњои умумии таносуби барг ва меваро, тавре ки 
мебинед, њамон тавр нишон дињед. 

Рангро дар рўйи расм тавре омезиш дињед, ки нишебї, 
баландї, њамбастагии фазоии рангњои дилпазир муъљиза-
корона тасвир гарданд. Унсурњои људогонаи расм бояд 
мувофиќи рангњо интихоб шуда, љисмњои дуру наздикро 
фаро гиранд. Агар рўшноии ранг диќќатљалбкунанда бошад, 
пас тобиши онњоро бо рангњои асосї: сурх, зард, норинљї, 

Расми 8 а.

Расми 8 б.



76

љигарї ва барои тасвири ќисмњои сояафкан рангњои кабуд, 
сабз, бунафшро омехта кардан лозим аст, то ки тобиши 
бисёрранга дар расм назаррас шавад. Ин усули кор барои 
зоњиршавии шакл ва дилпазир кардани сифату тобиши ранг 
аз ањамият холї нест (ба расмњои 8 а, б, в нигаред). 

ДАРСИ 6

ТАСВИРИ ТИРАМОЊИ ЗАРРИН

Њар як фасл зебоии худро дорад. Фасли тирамоњ бо 
рангњои зарду зарњалї фарќ мекунад ва бењуда нест, ки ин 
фаслро тирамоњи заррин меноманд. Шумо якчанд барги 
гуногунрангро барои тасвир интихоб кунед. Пеш аз тасвир 
баргњоро дуруст љо ба љо гузоред. 

Интихоби нуќтаи асосї, муайян сохтани њаљму андозаи 
баргњо, ба таври мувофиќ ва мароќовар љой додани онњо 
дар рўйи коѓаз ва ѓайрањо масъалањоеанд, ки пеш аз ба 
расмкашї оѓоз кардан бояд иљро карда шаванд. 

Пеш аз оѓози кор бояд якчанд натюрмортро бодиќќат 
омўхта, баъзе хусусиятњои нозуки онро мушоњида кунед, то 
ки кори амалї эљодкорона иљро шавад. 

Тасвирро аз интихоби нуќта ва хатњои ёрирасон шурўъ 
кардан бењтар аст. То ки зебоии љисм ва хусусиятњои 
фарќкунандаи он дар тасвир хуб ба назар бирасад. Њангоми 
мушоњидаи натюрморт мебинем, ки њар яке аз баргњо ва 

Расми 8 в.

шохчањо дорои ранги хос буда, зард, норинљї, сурх ё љигарї 
мешаванд. Ваќте ки онњоро якљоя љой медињем, ранги онњо 
каме таѓйир меёбад ва тобишашон ба соягї ва равшанї 
вобаста мешавад. Њангоми тасвир кардан ба таносуби 
баргњо эътибор дињед. 

Расми 9 а.

Расми 9 б.

Ѓайр аз ин, ба тобиши рангњо аз нуќтаи назари равшание, 
ки аз љисми дар атрофбуда соя меафканад, таваљљуњ кардан 
лозим аст. Чї ќадаре ки љисм аз назар ё нигоњи мо дур 
бошад, њамон ќадар хурд ба назар мерасад. Аз ин рў, ба 
тобиши аслии рангњо, ки дурахшону пурнур менамоянд, 
диќќат додан зарур аст (ба расмњои 9 а, б нигаред). 

 САВОЛЊО 
1. Чаро тасвирро дар рўйи ќоѓаз аз нуќта ва хатњои 

ёрирасон оѓоз мекунанд?
2. Таѓйирёбии рангњо њангоми тасвир аз асл ба чї 

вобастагї дорад?
3. Тасвири фазои перспективии дуру наздикро бо кадом 

рангњо акс мекунанд?

ДАР ВАЌТИ ХОЛЇ

Њангоми фароѓат ба корњои ороишї машѓул шавед. 
Вараќи тозаи албомро дар болои тахтача бо мехчањои 
махсус часпонед. Бо мўќалами мулоим, аз боло ба поён бо 
туши сиёњ яклухт онро ранг кунед. Баъди хушк шудан боз 
мисли пештара онро такроран ранг кунед ва дар њамворї 
онро то дами хушк шудан нигоњ доред. Мувофиќи мавзўъ 
расмро аз хатњои борик шурўъ кунед. Љойњои равшанро бо 
хатњои фарќшаванда (контур) ва љойњои сояро бо хатњои 
рах-рах пур созед. 

Бо сими љўроббофї, ки нўгаш тез аст, аз рўйи хат рангро 
тарошед, то ки хат бо дурахши сафедии коѓаз намоён шавад. 
Ин супоришро бо роњи дигар низ иљро кардан мумкин аст. 
Дар рўйи вараќ бо хати ноаён расмро кашед. Сипас, бо 
рангњои сурх, сабз, норинљї ва бунафш расмро бо мўќалам 
дурахшон кунед. Љойњои сояро бо аломати махсус (штрих) 
нишон дињед. Кўшиш кунед, ки зебої ва нафосати тасвир бо 
салиќаи хуби њунарї омезиш ёбанд. Барои иљрои супориш 
аз расмњои мављуда истифода баред (ба расмњои 10 а ва 10 б 
нигаред). 



79

Расми 10 а.

ДАРСИ 7

КАШИДАНИ РАСМ АЗ РЎЙИ АФСОНА

Пеш аз кашидани расм аз рўйи афсона китобњои бадеии 
хондаатонро ба хотир оред ва мулоњиза кунед, ки аз кадом 

Расми 10 б.

Расми 11 б.

афсона њодисањо ва лањзањои љолиби онњоро бояд тасвир 
кунед (ќањрамонњои дўстдошта, лањзањои корнамоии онњо, 
љойи воќеањо ва ѓайра). 

Расмро баъд аз интихоби мавзўъ ба таври тахминї 
бо ќалам тасвир кунед, зеро он ба инкишофи малакањои 
эљодкории шумо ёрї мерасонад. Пеш аз њама, ќањрамонњо ва 
персонажњои марказиро муайян карда, боќимондаро баъди 
ба ќалам додани љузъњои асосї тасвир кунед. Тасвирро бо 
рангњои пасту баланд тобиш дињед, то ки зебову дурахшон 
таљассум шавад (ба расмњои 11 а, 11 б нигаред).

Расми 11 а.

ДАРСИ 8

ТАРРОЊЇ

Солњои охир калимаи тарроњї – дизайнро бештар исти-
фода мекунанд. Дар њаёт ашёњои зебову рангини олами 
атрофро мебинем. Ин ашёњои зебо ба мо шодиву фарањ 
мебахшанд. Тарроњии (дизайн) бењтарини њунармандони 
ин соња, бахусус амали љавонон, моро ба њайрат меорад. 
Тасвирњои эљодкардаи онњо шакли зебову нотакрор доранд 
ва барои истифода хеле мувофиќанд. Омўзиши ин њунар аз 
наврасї њангоми тањсил дар мактаб шурўъ мешавад. Дар 
машѓулиятњои амалї аз санъати тасвирї ва наќшу нигори 
дастї мо бо асбобњои техникии гуногун шинос шуда, муњити 
зисти худро пеши назар меорем. Дар натиљаи ин мушоњидањо 
тасаввуроти тарроњии мо ташаккул меёбад. 

Агар ба таърихи санъати гузаштагонамон назар ан-
дозем, мебинем, ки онњо аз ќадим мардуми эљодкор ва 
ороишгар будаанд. Шиносої бо њунарњои халќї, ороиши 
китобу муљассамаю зарфњои сафолин, кандакорї дар чўб, 
осори рўйи санг, тасвири њаракати наќлиёт, сохтани лўхтак 
ва ѓайрањо моро ба зинаи аввали эљодкории тарроњї ошно 
мекунад. 

Расми 12

Машѓулиятњои амалї оид ба тарроњї дар инкишофи 
ќобилияту мањорати эљодии љавонон ёрї мерасонад. Њангоми 
сохтани тарњи љисм бояд шакли љузъњои фарќшаванда ва 
зебоии аслии онро ба эътибор гирем. Дар дарсњо, њангоми 
сохтани шакли ин ё он љисм ва муљассама имконият пайдо 
мешавад, ки фарќият, андоза, дарозї ва ѓафсии онро омўзем, 
зеро таносуби рангњо ва истифодаи онњо барои ороиши 
наќшу нигор ёрї мерасонад. Чунин тарзи иљрои корњои 
амалї эљодкорро ба сохтани ашёи зебову нафис шавќманд 
мегардонад ва чун тарроњ ба камол мерасонад. 

Акнун барои иљрои ин супориш аз расму тасвирњои 
овардашуда истифода баред (ба расмњои 12, 13, 14 нигаред). 

ДАРСИ 9

НАТЮРМОРТ АЗ САБЗАВОТ

Сабзавот дар њама мањалњои Тољикистон фаровон 
аст. Ба намудњои гуногуни сабзавот нигоњ карда, љузъњои 
фарќшаванда ва љойгиршавии онњоро дар вараќ ба инобат 
гирифтан зарур аст. Бояд тасвир аз кашидани хатњои равон, 
ки шакли умумии љисмњои аслиро инъикос менамоянд, оѓоз 
шавад. 

Баъди бо хатњои борику тахминї иљро кардани тасвир 
хамшавии хатњои аслиро бори дигар санљида, кўшиш кунед, 
ки дар расм хусусиятњои хоси эљодкории шумо ба назар 
намоён бошад. Азбаски рангњои сабзавот хеле гуногунанд, 
њангоми бо ранг кор кардан ба хусусиятњои тобиши онњо, 

Расми 14Расми 13

ки аз рўшної таѓийр меёбанд, диќќат дињед (ба расмњои 15 
а ,б нигаред). Ранги расм хушк нашуда, таносуби рангњои 
мувофиќ ва љузъњои фарќшавандаи амалро бо мўќалам 
дурахшонтар кунед. Баъд аз ин кўшиш кунед, ки шаффофии 
рангњо ва тобишу хосияти тозагии онњо дар расм аён шавад. 
Љузъњои људогонаро, ки бо рангњои баланд дар расм инъикос 
ёфтаанд, ба назар гиред. Амалро бо рангњои мувофиќу 
дилпазир зебо анљом дињед, то ки эњсосоти эљодкории шумо 
дар расм аён шавад.

Расми 15 а.

Расми 15 б.

 ДАРСИ 10
САНЪАТИ ТАСВИРИИ ХАЛЌИ ТОЉИК 

Санъати тасвирии халќи тољик таърихи тўлонї дорад. 
Ќадимтарин ёдгорињои санъати халќи тољик ба асри санг 
тааллуќ дорад. Дар сарзамини Тољикистон аз тарафи бос-
тоншиносон тасвирњои бисёри рўйи санг кашф шудаанд, 
ки 5-8 њазор сол пеш аз солшумории мо кашида шудаанд. 
Махсусан, аз тарафи одамон шикор шудани њайвонњои 
ёбої хеле зиёд њаккокї шудааст. Тасвирњои рўйи санг, ки бо 
хатњои фарќшаванда инъикос шудаанд, ёдгорињои асри санг 
ба шумор мераванд. 

Тасвирњои одамону њайвонот дар рўйи сангњоро, ки 
бештар љашнњо, шикор ва љангњоро инъикос менамоянд, 
петроглиф меноманд. Чунин петроглифњо асосан дар чаро-
гоњњо, сангњои сари чашмањо, роњњои корвонгузар дида 
мешаванд. Онњо аз зиндагии сокинони њамон макон, рўзгори 
чорводорон ва шикорчиён њикоят мекунанд. 

Гузаштагони халќи тољик – Суѓдиён ва Бохтариён мада-
нияти пешрафта ва санъати волои меъморї, муљассамасозї, 
рассомї, кулолгарї, бофандагї ва ѓайрањо доштаанд. Онњо 
дар ин сарзамин шањрњои зебову тараќќикарда, ба монанди 
Њирот, Балх, Бухоро, Самарќанд, Њулбук, Хуљанд ва ѓайра-
ро бунёд кардаанд. Дар Суѓду Бохтар навъњои гуногуни 
санъат рў ба пешравї нињода, тиљорат бо мамлакатњои 
Аврупо, Њиндустон ва Чин ривољ ёфта буд. 

Мутаассифона, дар натиљаи љангњои ѓоратгарона, мах-
сусан њангоми лашкаркашињои Искандари Маќдунї ва 
муѓулњо шањрњои давлатњои Суѓду Бохтар рў ба харобї 
нињоданд. Осори санъати халќи тољик дар натиљаи љусту-
љўњои бостоншиносї дар Аљинатеппа, Самарќанд, Вахшу 
Бухоро, Панљакент, Њулбук, Шањристон ва мањалњои дигар 
ба даст омадаанд. 

Шањраки Тахти Сангин, ки ба асрњои 4-3 пеш аз милод 
тааллуќ дорад, дар Ќубодиён воќеъ буда, аз ёдгорињои 
барљастаи маданияти бостонї ба шумор меравад. Бостон-
шиносон аз ин љо бештар аз панљ њазор адад асари 
барљастаи санъат, сангњои ороишии ќимматбањо, тангањо, 

ашёи биринљї ва устухон ёфтаанд. Ин ёдгорињо аз санъати 
баланди гузаштагони халќи тољик шањодат медињанд. 

Аз Истаравшан ва дигар ноњияњои вилояти Суѓд бисёр 
деворнигорањо бо релефњои гилину чўбин ва њайкалњои аљоиб 
ёфт карда шудаанд. Расмњои девори Панљакенти ќадим дар 
асоси достонњои «Шоњнома»-и Абулќосим Фирдавсї офарида 
шудаанд. Ќисми дигари расмњо ба мавзўъњои њаётї, манзарањои 
љангу муњорибањо бахшида шуда, бо нигориш ва мазмуну 
мундариљаи бойи худ бинандаро дар њайрат мегузоранд. Дар 
миёни ин бозёфтњо тасвири нардбозї, гўштигирї ва гурўњи 
љанговарони савораро дидан мумкин аст. 

Расми 16 

Расми 17

Суѓдиён махсусан дар тасвири инсон мањорати баланд 
доштаанд. Ёдгорињои санъати рассомї ва муљассамасозї, ки 
дар Панљакент пайдо кардаанд, намунаи барљастаи санъати 
аљдодони мо мебошанд. Њангоми гузаронидани њафриёт бос-
тоншиносон аз Мазори Чилтани ноњияи Фархор маснуоти 

Расми 18. Манораи масљиди Мавлоно Яъќуби Чархї дар 
ноњияи Рўдакї

зиёде ёфтанд, ки таърихи 4200-сола доранд. Аз мазори ќабрис-
тони Иттифоќи њамин ноњия як порчаи суфи карбосии гулдўзї 
ёфт кардаанд, ки он аз таърихи беш аз 1800-сола ёд медињад. 
Ин гулдўзї то њол сифати наќшу нигори пешинаашро нигоњ 
дошта, дар Осорхонаи миллии Тољикистон ба намоиш гузошта 
шудааст. 

Расми 19. Маќбараи Мирсайид Алии Њамадонї
дар шањри Кўлоб

Расми 20. Гулдўзї

Пойтахти давлати Сомониён – Бухоро бо дуконњои 
зиёди китобфурўшї ва китобхонањои бузурги худ таваљљуњи 
сайёњонро љалб мекард. Замони Сомониён ќуллаи баланди 
рушди санъати ороишї ва наќшу нигор ба шумор рафта, 
комёбињои беназири санъати наќќошї ва тараќќиёти баланди 
маданияти халќи тољикро нишон медињад. 

САВОЛЊО
1. Ёдгорињои санъати тасвирии ќадими тољикон ба кадом 

асрњо тааллуќ доранд?
2. Тасвирњои рўйи девори шањри Панљакент дар асоси 

кадом достонњо офарида шудаанд?
3. Комёбињои беназири санъати замони Сомониёнро номбар 

кунед. 

ДАРСИ 11

ТАСВИР АЗ АСЛ 
ДАСТАРХОНИ ОРОСТА

Дар маросимњои ид, тўй ва маъракаю љашнњои гуногун 
њар хонадони тољик дастархони пурнозу неъмат меорояд. 
Рўйи дастархон бо навъњои гуногуни хўрданї: ширинї, 
меваљот, кулчаву нонњои гуногун ва хўришњои зиёд ороста 
мешавад. Масалан, дар рўзи Наврўз дастархонро бо 
њафтшину њафтсин оро медињанд. Азбаски ин дастархони 
оросташуда зебоии нотакрор дорад, диќќати рассомонро 
хоњу нохоњ ба худ љалб месозад. 

Метавонед ќалам ба даст гирифта ин дастархони бо  
мева ва хўришњо оростаро рўйи коѓаз тасвир кунед. Кўшиш 
кунед, ки тарзи љойгиршавии хўрданињои дастархонро 
аз њар љињат мароќовару эљодкорона ба ќалам дињед. Дар 
навбати аввал ба шаклњои гуногуни мевањо диќќат дињед. 
Сипас, расмро бо хатњои назаррас, бо бањисобгирии зебоии 
фарќшавандаи љисмњо ба ќалам дињед. Амалро бо ранг тавре 
тасвир кунед, ки дурахшонї ва сояафкании шакли ашё дар 
расм равшан таљассум ёбанд. Тобиши рангњои сурх, зард, 
норинљиро, ки фарќияти гуногуни ранги љисмњоро нишон 

медињанд, устокорона истифода баред, то ки моњияти асар 
маълум шавад. 

ДАРСИ 12

АМАЛИ ОРОИШЇ

Омўзиши санъати ороишї ба њаёт ва фаъолияти эљодии 
мактабиён ва тарбияи онњо таъсири зиёд мерасонад. 
Санъати ороишї моро ба њунари тарроњї наздик мекунад. 
Мањорати ороишдињии зебои њунармандони халќї хусу-
сан ба ташаккули завќи бадеии наврасон њаматарафа ёрї 
расонда, дар вуљуди онњо њисси эњтиромро нисбат ба зањ-

Расми 21 а.

Расми 21 б.

мату эљодкорињои мардум бедор мекунад. 
Зебої ва нафосати рангњои табиат дар асарњои рассомон 

диќќати њар як инсонро ба худ љалб мекунад. Аз ин рў, њар 
як рассоми эљодкор кўшиш мекунад, ки мусавварањояш зебо 
ва нафис бошанд. Њангоми тамошои асарњои бадеї, баъзе 
љињатњои зебоии онњоро дар амали худ истифода бурда, 
кўшиш кунед, ки ороиши зебо ва дилкаш эљод кунед. 

Амали ороишї инчунин хонандагонро барои навиштани 
њарфњои гуногун (шрифт), ороишњои тасвирї ва нусхањо 
омода месозад. Зебоии њар як амали ороиш ба рангњо низ 
вобастагї дорад. Аз ин рў, њангоми ороиш аз рангњои гуногун 
истифода бурдан зарур аст (ба расми 22 нигаред). 

Расми 22

ДАРСИ 13

ОФАРИДАНИ ПАЙКАРАИ 
ПАРАНДАГОН АЗ ГИЛ

Офаридани пайкара як соњаи хоси санъат аст. Њангоми 
офаридани пайкара пластилин ва ё гили кулолгариро 
истифода кунед. Барои сохтани њайкалњои гуногун хоки 
кулолгарро майда карда, ба сатил бирезед ва баъд ба он як 
миќдор об рехта нигоњ доред. Баъди як рўз оби зиёдатиро 
аз сатил гирифта, гилро бо даст омехта кунед, то ки барои 
сохтани пайкара мувофиќ шавад. 

Њангоми аз гил сохтани њайкал бештар бо ангуштон ва 
кафи даст кор кардан лозим аст. Инчунин, барои њамвор 
кардан ва ороиш додани ќисмњои људогонаи њайкал белчаи 
чўбиро низ истифода мебаранд. 

Масалан аз гил тасвирњои аљоиби парандагонро дар 
шаклњои гуногун месозанд. Бо маќсади мароќовар эљод 
кардани пайкара пешакї ба њаракати парандагон њангоми 
парвоз ва нишастан таваљљуњи љиддї кунед, бо асарњои 
гуногуни рассомон оид ба ин мавзўъ шинос шавед, зеро чунин 
омода шудан ва омўзиш ба кори эљодии шумо њаматарафа 
мусоидат мекунад. Пайкарасозиро аз љузъи фарќшавандаи 
паранда оѓоз кардан лозим аст. Баъд ќисмњои људогонаи он 
– пой, ќанот, чашм, нўлро алоњида сохта, ба тана пайванд 
кардан бењтар аст (ба расмњои 23 а, б ва 24 нигаред). 

Расми 23 б.Расми 23 а.

ДАРСИ 14

КАМОЛИДДИНИ БЕЊЗОД

Бењзод соли 1455 дар Њирот дар оилаи косиби камбаѓал 
ба дунё омадааст. Ў аз айёми хурдсолї аз навозиши гарми 
падару модар бенасиб мешавад ва дар тарбияи хешован-
донаш ба воя мерасад. Нозукињои санъати тасвириро дар 
навбати аввал аз устодонаш Пир Сайид Ањмади Табрезї 
ва Мираки Наќќош омўхтааст. Бо сабаби ноосойиштагии 
замону вазъи сиёсї Бењзод соли 1520 ба шањри Табрез 
мекўчад ва дар Табрез шогирдони зиёдеро тарбия кардааст, 
ки дар байни онњо Њољї Абдулазиз, устод Музаффар Алї 
ва дигар рассомони бењтаринро номбар кардан мумкин аст. 
Ў бо њунари худ дар офаридани симоњои мутафаккирони 
бузург ва сарваронии сиёсии Шарќ Абдуррањмони Љомї, 
Алишери Навої, Султон Њусайни Бойќаро ва як ќатор 
њамзамонони худ, аз нозукињои санъати рассомї хеле 
моњирона истифода бурда, њамчун рассом дар тамоми Шарќ 
шуњрат пайдо кардааст. 

Бо њунари воло ва рангини худ аз рассоми машњури Шарќ 
– Монї пеш гузаштааст. Ѓиёсиддини Хондамир дар васфи 
њунари ин рассоми бузург гуфтааст:

Устоди замон њазрати Бењзод аст,
К-ў доди њунарварї ба олам додаст. 
Кам зод ба сони Монї аз модар дањр, 
Биллоњ, ки Бењзод аз ў бењ зодаст. 

Расми 24

Расми 25. Шикор

НАМУНАИ АСАРЊОИ КАМОЛИДДИН БЕЊЗОД

Расми 26. Суњбати шеър

Расми 27. Вохўрї

Бисёр асарњои офаридаи ин рассоми нотакрор дар ки-
тобхонаву осорхонањои Англия, Амрико, Фаронса, Эрон, 
Миср, Санкт-Петербург ва мамлакатњои дигар дидан мум-
кин аст (ба намунањои асарњои Бењзод нигаред). Ин асарњо 
аз тарафи санъатшиносон, ањли илму адаби кишварњои 
пешрафтаи Ѓарб бањои баланд гирифта, то ба имрўз њам 
нафосату зебоии худро гум накардаанд. Бењуда нест, ки 
ўро рассомони маъруфи дунё ба хотири мазмуни баланди 
минётурии асарњояш Рафаэли Шарќ номидаанд. 

Бењзод асарњои худро бештар ба тасвири манзарањои 
табиати рангини Њироту Табрез бахшидааст. 

Камолиддин Бењзод минётураи «Аёдати хешон Маљнун-
ро» аз рўйи достони «Лайлї ва Маљнун»-и Абдуррањмони 
Љомї офаридааст. Аз мазмуни расм бармеояд, ки хешо-
вандон аз њолати Маљнун ба яъсу ноумедї ва вазъи 
пуризтироби рўњї гирифторанд. Чунин њолати онњоро 
рассом хеле табиї ба риштаи тасвир кашидааст. Таносуби 
рангњо ва љилову таровати онњо хеле бамаврид афтода, њама 
љузъиёт мутобиќи мазмун ва ѓояи аслї нигошта шудаанд.

 
САВОЛЊО

1. Нозукињои санъати тасвириро Камолиддин аз кї 
омўхт?

2. Чаро Бењзодро Рафаэли Шарќ меноманд?
3. Асарњои Бењзодро номбар кунед. 

ДАР ВАЌТИ ХОЛЇ

Ба жанрњои зинданигорї ва анималистї (тасвири њай-
вонот) шинос мешавем. 

Расмњоеро, ки кору зиндагии одамонро инъикос меку-
нанд, дар санъати рассомї ба жанри зинданигорї дохил 
мекунанд. Масалан, дар асари З. Довутов «Чашма дар 
кўњсор» зиндагии одамоне, ки ба чўпонї ва чорводорї 
машѓуланд, ба таври воќеї тасвир ёфтааст. Дар расм чашма 
бо оби мусаффояш, одамон њангоми кор (ширпазї, ба хум 
рехтани шир, хобонидани кўдак), табиат бо кўњњои сар ба 

Расми 28. Чашма дар кўњсор. Амали рассом 3. Довутов.

Расми 29. Гўсфандњои њисорї. Амали рассом А. Ашўров.

фалак кашидааш хеле табиї ва зебо тасвир ёфтаанд. 
Чунин тарзи тасвир дар «Гўсфандони њисорї» ном асари 

рассом А. Ашўров низ хеле барљаста ба чашм мерасад. 
Дар он манзараи кўњистон, истироњати чўпонон, фароѓати 
гўсфандони њисорї дар сояи дарахт, лаби љўй, чарогоњи 
васеъ, кўњњои осмонбўс ва парвози парандагон хеле зебо 
тасвир карда шудааст. 

Жанри анималистї табиати дилрабову рангин, сайру 
гашти њайвонњои гуногун, симои зоњирї ва њаракати онњоро 
акс мекунад. Муаллифони чунин мусавварањоро рассомони 
анималист мегўянд. 

Таърихи жанрњои зинданигорї ва анималистї хеле ќа-
димї аст. Њунармандони моњир аз замонњои хеле ќадим 
одамону њайвонотро дар сангњо ва девораи ѓорњо њаккокї 
кардаанд. 

ДАРСИ 15

ТАСВИРИ АРЧАИ СОЛИНАВЇ

Мавзўи мазкур мавзўи дилписанди мактабиён мебошад. 
Њар кас дар дил орзу дорад, ки дар ороиши арчаи солинавї 
ширкат варзида, аз рўйи ќобилияташ њисса гузорад. Барои 
шавќовару рангин ороиш додани арча аз љањонбинї ва 
тахайюлоту тасаввуроти худ васеъ истифода бурдан лозим 
аст. Дар тасвири ороишї шумо бояд шаклњои њайвоноту 
парандагонро дар коѓазњои ранга бо рангњои дурахшон 
тасвир созед. Диќќати асосї бояд ба тобиши рангњо, тасвири 
њаракатњои гуногуни њайвонот ва парандагон, манзараи 
барфпўши зимистон ва ѓайра дода шавад. 

Дар ороиш тасвири манзарањо ва арчањои њамеша-
сабзи барфпўш, чанабозии кўдаконро эљодкорона ба ќалам 
дињед. Тасвирро тарзе ороиш дињед, ки тобиши рангњо 
тамошобинонро ба олами афсонавї бурда, аз њунари рас-
сомии шумо гувоњї дињад (ба расми 30 а, б нигаред). 

Расми 30 а.

Расми 30 б.

ДАРСИ 16

ТАСВИР АЗ АСЛ (ПАРАНДАГОН)

Њангоми тасвир, дар навбати аввал ба шакли аслии 
объект бодиќќат нигаред. Ба воситаи хатњои борики ёрирасон 
шакли объектро дар рўйи коѓаз кашед, ки ба асл монандии 
умумї дошта бошад. Кўшиш кунед, ки тасвир љозибаноку 
мароќовар бошад. Фарќи ќисмњои људогонаи бадан, сар, 
ќанот ва пойњоро бори дигар санљида, камбудињоро дар 
расм ислоњ кунед. Хатњои зиёдатиро аз рўйи коѓаз пок 
кунед. Сипас бо рангњои равшан, ки ба асли ашё наздиканд, 
онро ранг ва кўшиш кунед, ки њамбастагию таносуби рангњо 
дар расм акс ёбанд. Самти торикию рўшної ва дурнамоии 
рангњоро ба эътибор гиред (ба расмњои 31 ва 32 нигаред). 

ДАРСИ 17 

ТАСВИР АЗ АСЛ (ЧОЙНИК ВА ПИЁЛА)

Тасвирро аз нуќта ва хатњои ёрирасон, ки ба шакли 
умумии ашё мувофиќ аст, оѓоз кунед. Расмро дар шакли 
умумиаш ва ќисмњои људогонаи онро бо хатњои фарќшаванда 
дар рўйи коѓаз тасвир кунед. Хатњои кашида бояд аз љињати 
њаракату таносуби фазо фарќ кунад. Ба расм нигоњ карда, 
рангњоро тавре омезиш дињед, ки нишебиву баландї ва 
шакли фарќшаванда дар он намоён бошад. Тобиши аслии 
рангњоро вобаста ба дурахшонї ва торикии рангњо тавре 
ба ќалам дињед, ки њамбастагии тобиши фазоии рангњо 
равшан тобад. Барои љозибанок кардани расм онро бори 
дигар санљед ва кўшиш кунед, ки сояи тасвиркардаатон дар 
њамворї назаррас бошад (ба расмњои 33 а, б нигаред). 

Расми 31 Расми 32

ДАРСИ 18

ТАСВИР АЗ АСЛ (АСБОБЊОИ ДУРЕДГАРЇ)

Аввал шакли асбобро бо хатњои борик дар коѓаз кашед, 
ки ба асл монанд бошад. Ба љойгиршавї ва фарќияти шакли 
аслии тарафњо, ростї ва хамшавии хатњо, њамбастагии ќисм-
њои људогонаи асбоби дуредгарї ањамият дињед. 

Чунин тарзи санљиш имкониятњои эљодии шуморо њама-
тарафа ѓанї мегардонад. Њангоми кор бо ранг кўшиш кунед, 

Расми 33 а.

Расми 33 б.

ки дар унсурњои тасвир гуногунї ва мувозинати рангњо 
маќсади асарро равшан ифода кунад. Љузъњои дигари расм 
бояд мувофиќи рангњо интихоб шаванд ва љисмњои дуру 
наздикро фаро гиранд. Тобиш ва њамбастагии рангњоро, чї 
тавре ки мебинед ва њис мекунед, њамон тавр тасвир кунед. 

Кўшиш кунед, ки тасвири самти торикию рўшноии 
шакли асбоб дар расм назаррас бошад (ба расми 34 а, б 
нигаред).

ДАР ВАЌТИ ХОЛЇ

Њангоми фароѓат ба шумо сохтани пайкараи паранда-
гонро пешнињод мекунем. Тасвири парандагон аз дарси 
гузашта дар хотиратон њаст. Њангоми сохтани паранда 
аз гилу пластилин, коѓазњои гуногун ва љисмњои табиї 
истифода баред. Барои устувор сохтани пайкара, дар нав-
бати аввал, сим ва ё шохчаи хушкшудаи дарахтро бо њам 
мувофиќи шакли бадани паранда пайваст кунед. Сипас, 
гил ё пластилинро ба болои он тарзе часпонед, ки бадани 
паранда намудор шавад. Баъд ќисмњои људогонаи он – 
сар, гардан, парњо ва пойњоро ба тан часпонед. Бо белчаи 
махсус ё бо кафи даст ва ангуштон ќисмњои пайвастшударо 
њамвор кунед, то ки узвњои алоњидаи часпонида бо бадан 
њамбастагии аслиро ба вуљуд оранд. 

Сохтани пайкараи парандањо шавќангез аст. Барои 

Расми 34 а. Расми 34 б.

мароќовар шудани коратон бо коѓази ранга ё рангњо 
ќисмњои људогонаи пайкараро ороиш дињед. Ба расмњои 35 
ва 36 ањамият дињед. 

ДАРСИ 19

ГИЛКОРЇ ДАР МАВЗЎИ ВАРЗИШ

Њар яки мо дар айёми мактабхонї ба бозињои гуногуни 
варзишї: баскетбол, волейбол, футбол, гимнастика, акро-
батика ва ѓайрањо машѓул мешавем. Њоло ки мо мањорати 
рассомї пайдо кардаем, њангоми машѓулият ё тамошои 
бозињо тавассути ќобилияти фикрї, хаёлот, аз наздик дидани 
бозињои гуногуни варзишї композитсияи бою рангинро 
эљод карда метавонем, ки дар он лањзањои муњимтарини 
бозињои варзишї тасвир ёбанд. Дар навбати аввал бадани 
муљассамаро аз сими мулоим ё шохчаи дарахт ба монанди 
асл месозем. Баъд ба гилкорї шурўъ мекунем. Ќисмњои 
људогонаро аз рўйи тасаввурот эљодкорона бояд созем. 
Кўшиш ба харљ медињем, ки њаракат, таносуби бадан, ќаду 

Расми 35 Расми 36

Расми 37

ќомат ва мушакњои пайкараи варзишгар мароќовар бошанд. 
Баъд он ќисмњоро аз гил ба бадан пайваст карда, онњоро 

ба ангушт ва кафи даст њамвор менамоем, то ки ба шакли 
асосї монанд бошанд. Амали иљрошударо бори дигар 
санљида норасоињоро бартараф мекунем. Супоришро аз 
рўйи ин расм иљро кардан мумкин аст (ба расми 37 нигаред). 

ДАРСИ 20

ОРОИШИ НАЌШУ НИГОРИ 
ЛИБОСИ ИДОНА

Наќшу нигор яке аз зеботарин амалњои ороиши либос 
мебошад. Аз ин рў, њар як њунарманд кўшиш мекунад, ки 
тамоми банду басти ороишро зебову рангин эљод кунад. 

Либосњои идона бо нигорањои гуногуни халќї ва инъи-
коси акси гулу растанињо ороиш дода мешаванд. Барои 
мароќовар шудани наќшу нигор ба намоишгоњњо рафта, 
бо њунарњои халќии ноњияњои гуногуни љумњурї шинос 
шавед. Сирру асрор ва нозукињои эљодкории њунармандони 
мањаллиро омўзед. Кўшиш кунед, ки мустаќилона эљод 

Расми 41

Расми 38 Расми 39 Расми 40

кунед. Бояд наќшу нигоратон бою рангин ва бо наќшњои 
миллї мувофиќ бошад. Наќшу нигорро бо рангњое ороиш 
дињед, ки онњо равшану зебо ба назар расанд (ба расмњои 38, 
39, 40 ва 41 диќќат дињед). 

ДАРСИ 21

ЭЉОДКОРЇ ДАР МАВЗЎИ КАЙЊОН

Тасвири он аз шахс хаёлоти бой, эњсосу завќи љўяндагиро 
талаб мекунад. Расмро тарзе ба ќалам дињед, ки композитсия 
аз њама љињат пурмазмун барояд. Он бояд бо хатњои нафис 
эљодкорона акс ёбад. Расмро бо рангњои гуногун ва риоя 
кардани таносуби онњо оро дињед. Бо усули омехта кардан 
рангњои мухталифи даркориро пайдо кунед. Њангоми ба 
инобат гирифтани тасвири рушної, ки шакл ва њолатро 
пурра ифода мекунад, кўшиш кунед, ки таносуби рангњо ба 
амал ояд. Ба тобиши баландиву пастї ва љойгиршавии ашёи 
дуру наздик диќќат дињед. Агар зарур бошад, ранги баланди 
ашёи асосии наздикро такроран ранг кунед. 

Расми 42

ДАРСИ 22

АЗ ГИЛ СОХТАНИ 
ПАЙКАРАИ ЊАЙВОНОТ

Ин мавзўъ барои шумо душвор бошад њам, аз баъзе 
љињатњо шавќовар аст. Дар бораи олами њайвонот ва шикор-
чиён аз мўйсафедон наќлу њикояњои аљоибро шунидаед ё аз 
ойинаи нилгун олами њайвонотро тамошо кардаед. Барои 
сохтани њайкали ягон намуди њайвон дар бораи љойгиршавии 
узвњо ва мушакњои он маълумот доштан зарур аст. 

Барои муайян кардани њаракату пайвастшавии узвњои 
бадан ва ќисмњои људогонаи он омўзишу гузаронидани 
корњои амалї ба шумо њаматарафа ёрї мерасонад. Аз ин рў, 
барои дуруст тасвир кардани пайкараи њайвонот аз расмњои 
рассомони анималист истифода баред. 

Барои мустањкам нигоњ доштани њайкал пояи чўбин 
(ба расмњои 43 а, б ва в эътибор дињед) сохтан лозим аст. 
Мувофиќи шакли њайвон аввал баданро гилкорї карда, 
баъд ќисмњои дигарро мувофиќи андоза алоњида созед ва ба 
бадан тарзе часпонед, ки алоќамандии умумї дошта бошанд. 
Ба њаракатњои фарќшавандаи сар, гардан, бадан, пойњо ва 
таносуби ќисмњои људогонаи он диќќат дињед. 

Баъд бо ангуштону кафи даст ё ки белчаи корї гилро 
њамвор кунед ва ќисмњои хурду дигари бадан: рўй, чашм, 
лаб, љоѓ, зону ва гарданро гилкорї кунед. Тасвирро аз њар 

Расми 43 б.Расми 43 а. Расми 43 в.

љињат бори дигар санљед. Кўшиш кунед, ки он эљодкорона 
ва шавќовар ба анљом расад. 

ДАРСИ 23
КОМПОЗИТСИЯ ДАР МАВЗЎИ 

АРТИШИ МИЛЛЇ

Шояд шумо дар мавзўи номбурда расмњои гуногунро 
кашидаед. Хаёлан тасвирро ба хотир оред. Пешакї муайян 
кунед, ки дар расм кадом ќисмњои артиш ё намуди техникаи 
њарбиро ба ќалам медињед. Кўшиш кунед, ки тасвир дар 
њолатњои гуногун назаррас шавад. Расмро аз шакли умумї 
оѓоз карда, ќисмњои алоњидаро бо њам пайваст кунед. 

Барои мисол мавзўи парвози чархбол, парашутњои 
гуногун дар фазо, ракетаю танкњо дар масофањои дуру 
наздик ва манзараи табиатро тавсия мекунем. Шумо 
метавонед амалро бо таври дигар, мувофиќи завќи худ, 
ороиш дињед. Тобиши рангњои равшан ва таносуби онњоро 
ба инобат гиред. Тасвирро эљодкорона бо рангњои дилпазир 

Расми 44

Расми 45

тавре ранг кунед, ки дуриву наздикї ва њаракати љисмњо ба 
тарафи муайян намудор бошанд. 

ДАРСИ 24

СОХТАНИ МУЉАССАМА АЗ ГИЛ

Тасвири одам дар гилкорї ќобилияти баландро талаб 
мекунад. Барои иљрои ин кор рассом бояд аз анатомия (илм 
дар бораи шакл ва сохти узвњои бадани одам) хуб бохабар 
бошад ва ќонунњои конструктивиро (созандагиро) донад. 
Таносуби бадан, либос ва мавзунии ќаду ќомати инсонро 
бояд ба инобат гирифт. Барои зебову мароќовар аз гил 
сохтани пайкараи одам лозим аст, ки он дар њолатњои 
гуногун, дар шакли тахминию эљодкорона тасвир карда 
шавад (ба расмњои 46 а, б, в нигаред)

Пас аз сохтани ќисми асосї пойњо, бадан, гардан, 
китф, сар, дастњо ва дигар ќисмњои људогонаро ба бадан 
часпонидан лозим аст. Баъди тайёр кардани пайкара онро 
бо латтаи тар печонда, намнок нигоњ доштан зарур аст. 

ДАРСИ 25

МУЉАССАМАСОЗЇ ВА ТАРРОЊЇ ДАР 
ОРОИШИ БАДЕЇ

Њангоми тарроњии муљассама аз маводи гуногуни табиї 
– гилу коѓаз, чўб ва дигар ашё истифода мебаранд. Аз гил 

Расми 46 а Расми 46 б Расми 46 в

шакли муљассамањои гуногунро хеле зебову рангин сохтан 
мумкин аст. Муљассамаро асосан аз гили кулолї месозанд. 
Гили кулолї ранги сурхи ќањватоб дорад. Бояд кўшиш 
намуд, ки гил дар њамаи њолатњо намнок нигоњ дошта шавад, 
чунки агар намї надошта бошад, зуд хушк мешавад. 

Барои њамин гилро њамеша дар халтачањои селофанї ё 
дар матои намнок нигоњ медоранд. Гузаштагони мо гилро 
барои ороиши биноњо истифода мебурданд. Чунин тарзи 
ороишро дар зарфњои кулолї ва иморатњои ќадима низ 
дидан мумкин аст. Наќшњои ороишї номњои зиёд доранд. 
Масалан наќши гулмоњї, шер, парандањо ва ѓайра. Мардуми 
мо туфайли завќу мањорати баланди эљодї ва тахайюлоти 
бойи худ наќшњои нав ба нав офарида, асарњои нотакрор 
эљод мекунанд (ба расмњои 47 а, б нигаред). 

Аз гузаштагон ба мо мероси гаронбањое дар шакли 
асарњои бадеї боќї мондааст. Мардуми мо ин њунари во-
лоро ба фарзандону шогирдонашон меомўзонанд ва анъа-
наю маросимњоро рушд медињанд. 

Барои ороиши бадеии муљассама аз чунин маводи табиї, 
монанди реша ва шохањои хушки дарахтон истифода кардан 
мумкин аст. Дар бисёр маврид коѓазро њамчун маводи 

Расми 47 а.

бењтарин ва одитарин барои тарроњї истифода мебаранд. 

ДАРСИ 26

КУЛОЛГАРЇ

Агар ба таърихи кулолгарї назар андозем, он бою 
рангин аст. Њунармандони моњири мардумї асрори њунари 
худ, анъанањои гузаштагонашонро тўли њазорсолањо аз 
насл ба насл мерос гузошта, њунари кулолгариро ба дараљаи 
баланди инкишоф расонидаанд. Њунармандон њар як асбоби 
рўзгорро бо наќшу нигорњои гуногун ороиш медоданд. 
Дар сохтани кўза, табаќ, пиёла ва чойник аз гили якхелаи 
ѓафс истифода мебурданд. Онро аз сохтани шакли умумии 
ашё оѓоз мекарданд. Баъд, ќисмњои људогонаи онро ба 
шакл мувофиќ карда, бо ангушт ва кафи даст онро њамвор 
мекарданд, то ки ба шакли умумии љисм монанд бошад. 

Баъди ба охир расонидани кор фарќияти тарафњои 
онро бодиќќат санљида, норасоињоро бо гили илова ислоњ 
медароварданд. Мо низ њангоми машѓули кори кулолгарї 
ба ороиши чизи сохтаамон бояд чунин муносибат кунем. 
Баъди хушконидан, агар хоњед, ки љисми сохтаатон аз њар 

Расми 47 б.



111

љињат зебо бошад, дар бухории (печкаи) барќї ё ки хумдони 
махсус онро пухтан лозим меояд (ба расмњои 48 нигаред).

ДАРСИ 27

ШАКЛСОЗЇ (МОДЕЛ) ВА ОРОИШИ ОН

Сохтани шакли ин ё он љисм яке аз машѓулиятњои 
дўстдоштаи мактабиён аст. Ин аст, ки онњо дар мањфилњои 
шаклсозї фаъолона иштирок мекунанд. Чунин мањфилњо 
зинаи аввали мошинсозї аст. Њар як хонанда аз айёми 
мактабхонї дар дил орзу мепарварад, ки њамчун шахси 
эљодкор ба камол расад. Хотиррасон мекунем, ки моделњои 
гуногунро аввал аз коѓаз, картон ва фанер сохтан мумкин 
аст. Агар хоњед, ки моделњои замонавии зебо эљод кунед, 
бояд аз њунари моделсозон нозукињои эљодкориро омўзед. 
Ба туфайли завќу мањорат, њавасмандии зиёд моделњои нав 
ба нав сохтан мумкин аст. Барои он ки модели сохтаатон 
зебо бошад, аз рўйи тасаввурот ва хаёлоти эљодї онро аввал 
њамчун нусха дар рўйи коѓаз кашидан лозим аст. Баъд, 
ќисмњои људогонаи онро тайёр кардан бењтар аст. Кўшиш 
кунед, ки модел аз љињати шаклу намуд, тарзи љобаљогузории 
ќисмњои људогона ва ороишї зебову рангин сохта шавад. 
Чунин тарзи кор имкон медињад, ки дар оянда моделњои 
гуногун созед ва дар озмуну намоишњо иштирок кунед. 

Расми 48

ДАРСИ 28

ЭЉОДКОРЇ ДАР МАВЗЎИ МОЊИГИРЇ

Мавзўи моњигирї њарчанд зањматталаб бошад њам, 
бисёр шавќовар аст. Тавассути наќлу њикояњои калонсолон, 
тамошои филмњо ва сайру гашти соњили дарё аввал бо 
амалиёти моњигирон шинос шудан лозим аст. Дар тасвир 
аз тасаввуроту хаёлот истифода баред, то ки тасвиратон 
пурмазмун ва дилчасп барояд. Тасвирро бо њаракатњои 
гуногун ва хатњои тахминї оѓоз кунед ва агар чизи нав 
ва аљоиб дар хаёлатон пайдо шавад, ба расм илова кунед. 
Сипас, ба тасвири њаракат, шакл, њаљми фарќшавандаи 
љисм диќќат дињед. 

Амалро аз нуќтаи асосии тасвир шурўъ кунед. Ба 
хусусиятњои рангњои фарќшаванда, ки тобишро дар тасвир 
пурнур мегардонанд, диќќат дињед. Акси дурахшони мављи 
об, љињатњои эстетикии табиати рангини гирду атроф, 
зебоии мављи дарё, њаракати моњињо дар оби равон бояд бо 
завќи баланди эљодї тасвир ёбанд. 

Расми 50 Расми 51

Расми 49

ДАР ВАЌТИ ХОЛЇ

Дар ваќти холї ба шумо сохтани муљассамањои гуногунро 
пешнињод мекунем. 

Муљассамањо аз санг, чўб, оњан ва ѓайра сохта мешаванд, 
Инчунин онњоро бо усулњои тарошидан, наќш кандан ва ба 
ќолиб рехтан низ офаридан мумкин аст. 

Муљассама асосан гирд мешавад ва онро аз њар тараф 
равшан дидан мумкин аст. Ѓайр аз ин муљассамањои ба-
релефї ва горелефї низ мешаванд. Барелеф – наќшест, ки аз 
њаљми худ нисбатан хурдтар мебошад. Онро дар лавњањои 
ёдгорї дидан мумкин аст. Горелеф – наќшест, ки аз њаљми 
асл нисбатан калонтар аст ва онро дар ороиши иморатњо ва 
зарфњои гуногун истифода мебаранд. 

Тасвири наќши ороишї аз замонњои ќадим вуљуд дорад. 
Ороиши дар иншооти меъморї истифода шуда, аз њаёт ва 
фаъолияти эљодї ва касбу њунари одамон наќл мекунанд. 
Муљассамањои ороиши рўйи девор, осори рўйи сангњо, ки 
одамон дар даврањои гуногун њаккокї кардаанд, дар натиљаи 
кофтуковњои бостоншиносї дастрас шудаанд. Њамаи ин аз 
њунари волои аљдоди мо шањодат медињанд. 

Тасвирњои наќши барљаста дар ороиши биноњои гуно-
гун истифода шудаанд, ки аз њаёту зиндагии гузаштагони мо 

Расми 52

наќл мекунанд (ба расми 53 нигаред). 
Барои пос доштани хотираи одамони машњур, шахсони 

бузург ва ќањрамонон њайкалу муљассама мегузоранд. Дар 
пойтахти љумњурии мо – шањри Душанбе, маркази вилоятњо, 
шањру навоњї ва дењоти бузург њайкалњо ва муљассамањои 
мутафаккирони бузург Абўабдуллоњи Рўдакї, Абўалї ибни 
Сино, Абулќосим Фирдавсї, Умари Хайём, Ќањрамонони 
Тољикистон С. Айнї, Б. Ѓафуров, Нусратулло Махсум, Мирзо 
Турсунзода, Шириншоњ Шоњтемур ва як ќатор ќањрамонони 
Иттињоди Шўравї (аз Тољикистон) гузошта шудаанд.

Расми 53

ДАРСИ 29

ТАСВИРИ МАНЗАРАИ БАЊОР

Бањор фасли дилафрўзи сол аст. Табиати рангин дар 
ин давра аз нав сабзу хуррам мешавад. Ба манзараи гирду 
атроф шоирона назар кунед, мебинед, ки дашту сањро гулрез 
аст. Диќќати шуморо сабзазор, кўњњову теппањо, даштњои 

сарсабзу хуррам ва парвози парандањои хушхон ба худ љалб 
мекунанд (ба расмњои 54 а, б нигаред). 

Аз чунин манзараи зебои бањор илњом гирифта, ба 
тасвир кардани он шурўъ кунед. Шояд ба шумо эњсоси 
зебоипарастї, табиати рангин имкон дињад, ки асари хубе 
эљод кунед. 

Расми 54 а.

Расми 54 б.

САВОЛЊО
1. Чаро бањорро фасли дилафрўзи сол меноманд?
2. Манзараи табиати бањор чї гуна рангњоро дар бар 

мегирад?

ДАРСИ 30

ТАСВИРИ ГУЛЊОИ БАЊОРЇ

Тасвири гулњо мавзўи дўстдоштаи мактабиён аст. 
Њангоми тасвири гулњои бањорї кўшиш кунед, ки амал 
дар заминаи манзараи табиати рангини бањори кўњсор ба 
ќалам дода шавад. Тарзи љойгиршавии шохчањо, баргњо ва 
гулњои онро љиддан аз назар гузаронед ва баъд таносуби 
бару дарозии онро муайян кунед. Њаљми ќисмњои калонро 
бо ќисмњои хурди љисмњо муќоиса карда, фарќияти онњоро 
бори дигар муайян кунед. Њаракат кунед, ки њолати аслии 
ашёи тасвиршударо дарк кунед ва ёбед. 

Њангоми иљрои кор (бо ранг) кўшиш кардан лозим аст, 
ки тобиш ва њамбастагии рангњо намудор шавад. Унсурњои 
дигари расм бояд мувофиќи рангњо интихоб карда шаванд. 
Барои нигоњ доштани зебоии аслї дурахшонї ва торикии 

Расми 55 а.

рангњои гулу баргњоро моњиронаю дилкаш тасвир кунед (ба 
расмњои 55 а, б нигаред). 

ДАРСИ 31

ТАСВИРИ МАНЗАРАИ КЎЊСОР

Њангоми сайругашт манзарањои табиати назарраборо 
дар кўњистон бояд бо диќќат мавриди назар ќарор бидињед. 
Кўшиш кунед, ки лањзањои зеботарини манзарањои зебою 
дилчасп дар хотиратон наќш банданд. Барои тасвири яке 
аз манзарањои дилангез љоеро бояд интихоб кард, ки њам 
аз љињати шаклу намуд, њам аз љињати композитсия ва 
њамбастагии рангњо назаррас ва ба талабот љавобгў бошад. 
Њангоми тасвири манзара фарќияти ашёи дуру наздикро ба 
инобат гиред. Сипас, бо рангњои равшан ва мувофиќ онро 
тавре пардоз дињед, ки манзараи офтобї ва фазоии самти 
рўшної ва торикї дар тасвир пурра таљассум ёбад. Кўшиш 
кунед, ки рангњои гуногун мувофиќи тобиш ва дурахшонии 
њолатњои дуру наздик тасвир шавад. Ранги замину растанї, 
роњу дарёча ва осмону кўњњо вобаста ба дуриву наздикии 
тасвир бояд ба њам мутаносиб бошанд. 

Расми 55 б.

ДАРСИ 32

ТАСВИРИ КЎЗА ВА ГУЛ

Расмро дар рўйи ќоѓаз ба таври амудї ба ќалам дињед. 
Љойгиршавї, љузъњои фарќкунандаи кўза ва хамшавии нав-
даи гул дар расм бояд њамаљониба рангину дилкаш тасвир 
ёбад. Баъд рангњои мувофиќро дар рангомез омехта карда, 
бо мўќалам онро пардоз дињед. 

Расми 56 а.

Расми 56 б.

Рангњои кўза ва гулро тунук омехта карда бо њам молед, 
то ки ба назари бинанда шаффоф ва равшан намояд. 

ДАРСИ 33

СУЊБАТ ДАР МАВЗЎИ САНЪАТИ МЕЪМОРЇ

Санъати меъмории халќи тољик таърихи чандинасра 
дошта, њунармандони мо асарњои пурарзишу нодиреро 
ба оламиён мерос гузоштааст. Аввалин намунањои осори 
меъмории тољикон ба давраи неолит – асрњои 6-3 милодї 
рост меоянд. Аз мањаллањои Помири Шарќї расмњои 
рўйидевории давраи аввали неолит ёфт шудаанд. 

Дар асри 4 то милод Искандари Маќдунї Осиёи 
Марказиро ба тобеияти худ дароварда буд. Дар ин давра як 
ќатор шањрњо бо деворњои мустањкам бунёд шуда буданд, ки 
гувоњи санъати баланди бинокорї буда, мувофиќи наќшаи 
махсус сохта шудаанд. Махсусан, нуфузи эллинизми шарќї 
афзуда, ба санъати меъмории Осиёи Марказї ва вусъати 
шањрсозиву биносозї таъсири амиќ гузоштааст. 

Расми 57

Дар ин давра унсурњои меъмории Юнону Рим зери 
таъсири анъанањои меъмории Шарќ монда буданд ва 
осори боќимондаи ин давра имрўз низ ќимати худро гум 
накардаанд. Намунаи онро мо дар ќалъањои Тахти Сангин, 
Ќањ-Ќања, Ямчун ва ѓайра мушоњида карда метавонем. 

Дар асрњои 9-10 дар Осиёи Миёна давлати Сомониён 
њамчун давлати мутамаркази тољикон ташаккул ёфт. Дар 
њаёти сиёсї, иќтисодї ва маданї пешравињо эњсос карда 
мешуд. Махсусан маданияти шањрсозї хеле тараќќї кард. 
Як ќатор шањрњо ба марказњои калони меъморї, тиљоратию 
њунармандї мубаддал шуда буданд. Баробари ин дар санъа-
ти меъмории замони Сомониён љињатњои нав ба назар 
мерасад, ки онњо аз инкишофи минбаъдаи санъати биносозї 
шањодат медињанд. Дар корњои бинокории ин давра хишти 
пухта беш аз пеш ањамият пайдо карда ва истифода мешуд. 

Тарзи ороиши гаљкорї хеле тараќќї кард, ки ба он 
маќбараи Исмоили Сомонї мисол шуда метавонад. 
Маќбараи Исмоили Сомонї ќуллаи баланди санъати 
муњандисиву биносозии замони худ ба шумор рафта, аз 
комёбињои беназири санъати меъмории халќи тољик дар он 

Расми 58. Ќалъаи Ямчун дар ноњияи Ишкошим

замон дарак медињад. Дар асри баъдї низ санъати ороишї-
монументалї зимни бунёди ќасру кушкњо ва мадрасањо 
идома ёфтанд. Аз ёдгорињои санъати меъмории ин замон 
мадрасаи машњури Бибихоним дар Самарќанд, масљиди 
Абдуллатиф дар Истаравшан, маќбараи Мирсаид Алии 
Њамадонї дар Кўлоб, Махдуми Аъзам дар Њисор ва ѓайра 
љолиби диќќатанд. 

САВОЛЊО
1. Аввалин намунањои осори меъмории тољикон бо 

расмњои рўйидевор дар куљо ёфта шудаанд?
2. Дар асрњои 9– 10 дар соњаи санъати меъморї чї гуна 

дигаргунињо ба амал омадаанд?
3. Биноњоеро, ки бо ороиши санъати монументалї дар 

шањрњои гуногун сохта шудаанд, номбар кунед. 

ДАРСИ 34

ТАСВИРИ ЧЕЊРАИ ДЎСТОН

Дар расм љањони ботинї ва маънавї, зебоии аслии инсон 
бо нозукии махсус нишон дода мешавад. Чунин зебоии 
аслиро мањз рассомони муъљизакор бо эњсосоти баланд 
тасвир мекунанд. 

Пеш аз тасвири расми яке аз дўстон бо портретњои 
эљодкардаи рассомони машњури ватанї ва љањонї шинос 
шавед, зеро ин кор ба шумо ёрии амалї мерасонад. Чењраи 
њар одам хусусиятњои хоси худро дорад, бинобар ин мо 
онро дар хотир нигоњ медорем ва фаромўш намекунем. Зеро 
чењраи шахс љањони ботинї ва шахсияти ўро ифода мекунад. 

Расм бояд аз љойгир кардани хатњои асосї, ки ба шакли 
умумї мувофиќ аст, ифтитоњ ёбад. Азбаски рўйи одам аз 
ќисмњои гуногун иборат аст, тасвир бояд аз хатњои борик, 
ки ќисмњои људогонаро бо њам пайваст мекунад, оѓоз шавад. 
Дар расм њаракат, ќонуниятњои фарќшаванда ва таносуби 
баробариро бояд ба назар гирем. Тасвирро бояд аз шакли 
умумї оѓоз карда, баъд ба ќисмњои људогона: гўш, чашм, 
бинї, ќош ва дањон бигузарем. 

Аввал якчанд расми дўстону шиносњоятонро ба хотир 
оварда тасвир кунед. Расм бояд тарзе кашида шавад, ки дар он 
љањони ботинии инсон бо эњсоси баланди эљодкорї инъикос 
ёбад. Дар ќисмњои људогона рангњои торикро эњтиёткорона 
ва кам-кам барои баъзе љузъњои фарќшаванда истифода 
бурдан лозим аст. Вобаста ба мавзўъ шумо метавонед расми 
одамонро дар њолатњои роњ гаштан ё ин ки суњбат кардан 
тасвир кунед. Баъди бо хатњои борик кашидани шакли 
умумї мувофиќи ранги либосњо рангњоро истифода баред. 
Кўшиш кунед, ки зебої ва нафосату хусусиятњои тозагии 
рангњо намудор бошанд. 

Расми 60Расми 59

ДАР ВАЌТИ ХОЛЇ

Дар мактаб ба ороиши рўзномањои деворї бахшида ба 
идњои Соли нав, Наврўз ва ѓайра машѓул мешавед. 

Њангоми ороиши рўзномањои деворї, албатта, тасвир-
њои гуногунро бо рангњо иљро мекунед. Медонед, ки зебої 
ва нафосати тасвир ба дурахшонї ва таносуби рангњо 
вобаста аст. Њангоми бо ранг кор кардан кўшиш ба харљ 
дињед, ки шаффофии рангњо ва тобишу хосияти тозагии 

онњо дар ороиш намудор шавад. Зебоии расм, алалху-сус 
бандубасти он, ба мањорати эљодкорию рангшиносии шумо 
вобаста аст. Барои њамин, дар коѓази њаљман хурд тасвири 
пешакии ороишро санљед. Сипас, маводро љо ба љо гузошта, 
сарлавњањоро нависед ва љойњои холии атрофро бо наќшу 
нигор ороиш дињед. 

Расмњои ороишї аз љињати њаљм ва дурахшонии рангњо 
бояд назаррас бошанд (расми 61 нигаред). 

Расми 61

МАВЌЕИ КОМПОЗИТСИЯ ДАР РАСМКАШЇ

Њангоми кашидани њар як расм дар њамворї ќоидањои 
умумии композитсияро риоя кардан лозим аст. Композитсия 
ин тарзи љобаљогузории расм (тасвир) дар рўйи вараќ, матоъ 
ва ѓайра мебошад. 

Њангоми кашидани расм он бояд тавре љо ба љо гузошта 
шавад, ки тасвир дар рўйи вараќ шинам ояд. Барои тасвир 
кардани љисмњои дар замин ё фарш буда, онњоро чунон бояд 
љо ба љо гузошт, ки дар поёни вараќ назар ба боло љойи холї 
камтар монад. Агар дар расм њаљми њамаи ашё як хел бошад, 
чунин тасвир ба чашм зебо менамояд. 

Риояи мутаносибї дар тасвири композитсия таассуроти 
бењаракатиро ба вуљуд меорад. Бинобар ин њангоми иљрои 
тасвири манзараи дарахт, кўча ва хонањои њарду тарафи 
он мутаносибан љойгирифтаро кашидан зарур нест. Иљрои 
њар як расм ба хатњои нозуки ёрирасон оѓоз мешавад. Хати 
фарќшавандаи расм ба таври штрих – яъне хатњои рах-рах 
бояд ба анљом расад. 

Барои иљро кардани амал ва кашидани композитсия 
метавонед аз расмњои додашуда истифода баред. 

Расми 63

Расми 62

ТАВСИЯЊО ОИД БА ИСТИФОДАИ РАНГИ АКВАРЕЛ

Акварел – калимаи лотинї буда, маънояш об аст. Дар 
таркиби ин ранг ширеш мављуд аст, ки дар об њал шуда, 
осон шуста мешавад. Хусусияти асосии расмњои бо акварел 
кашидашуда равшан будани ранг аст, ки тобишу хосияти 
тозагии он дар коѓаз намудор мешавад. Роњњои гуногуне 
мављуданд, ки хусусиятњои асосии акварел – шаффофї ва 
њамбастагии рангњоро нигоњ медоранд. 

Иљрои ин машќњо имкон медињад, ки хусусиятњои 
рангњои акварелро пурра омўзед. Барои он ки коѓаз њангоми 
кор кардан каљ нашавад, онро ба тахтаи махсус ё картони 
ѓафс (бо кнопка) часпонидан лозим аст. Расмро бо хатњои 
борик моњирона кашида, кўшиш кунед, ки љойгиршавии 
расм дар коѓаз аз њама љињат дилчасп бошад. Хатњои 
нолозимро аз расм тоза карда, бо мўќалам ва оби тоза рўйи 
коѓазро шуста, то хушк шудан мунтазир шавед. Баъд дар 
табаќча ё рангомез (палитра) кашидани тасвирро аз рангњои 
равшан оѓоз кунед ва таносуби рангњоро ба инобат гирифта, 
торикиро мувофиќи шакли љисм дурахшон кунед. Барои 
он ки тасвир зебову дилпазир иљро шавад, ба мутаносибии 
аслии рангњо эътибор дињед. Барои иљро кардани амал аз 
расми мављуда истифода баред (ба расми 64 нигаред). 

Расми 64



126

НАМУД ВА ЖАНРЊОИ САНЪАТИ ТАСВИРЇ

Намудњои санъати тасвирї рассомї (живопись), њай-
калтарошї, наќќошї, меъморї, сиёњќаламї (графика) 
мебошанд. 

Жанрњои он тасвири манзара, чењранигорї, натюморт 
ва ѓайрањо мебошанд.

Расми 67. Санъати рангнигорї. 
Рўзњои бањор. Рассом А. Миршакар. 

Расми 65. Ќутосњои Помир. Рассом В. Назаров

Расми 66. Ќуллаи Сомонї. Рассом В. Назаров

Расми 68. Чењранигорї. Љавонї, рассом М. Бекназаров

Расми 69. Натюрморт. Сирен, рассом М. Бекназаров

Расми 70. Манзара

Расми 71. Варзоб. Рассом П. Гулов

Расми 72. Меъморї, кандакорї дар чўб.

Расми 73. Чењраи Малика Собирова. 
Рассом К. Жумагозин

Расми 74. Аз давра ба давра. Рассом С. Шарифов

Расми 75. Тасвири графикї. Рассом Т.Самандаров

Расми 76. Тасвири манзара

Расми 77. Деворнигора. Театри Лўхтак, ш. Душанбе

Расми 78. Деворнигора

ШАРЊУ ЭЗОЊИ БАЪЗЕ ИСТИЛОЊОТ
АКВАРЕЛ – рангест, ки дар таркиби он ширеш мављуд 

аст. Бо об ба осонї шуста мешавад. Хусусияти хоси наќќошї 
бо акварел шаффофии ранг аст. Аз тобиши онњо тозагии ранг 
намоён мешавад. 

АВТОПОРТРЕТ – мусаввараеро мегўянд, ки дар он рассом 
акси худро тасвир кардааст. 

АПЛИКАТСИЯ – асари бадеист, ки бо роњи ширеш кардан, 
дўхтани коѓаз ва дигар масолењ сохта мешавад. 

АРХИТЕКТУРА (меъморї ё бинокорї) – ин силсилаи имо-
рату иншоотест, ки барои њаёт ва фаъолияти одамон муњити 
фазоиро ба шакли муайян медарорад. Ба он иморатњо, майдону 
хиёбонњо, боѓу варзишгоњњо, дењаву шањрњо дохил мешаванд. 
Бењтарин намунањои ёдгорињои меъморї манораи Эйфели Па-
риж, кохи Тољмањали Њиндустон ва ѓайрањо мебошанд, ки дар 
љањон машњуранд. 

АНИМАЛИСТ – рассомеро меноманд, ки дар кашидани 
расми њайвонот мутахассис аст. 

БАТАЛЬНЫЙ ЖАНР – расмњое, ки дар мавзўи ќањрамонї, 
њарбу зарб кашида шуда, лањзањои људогонаи онро инъикос 
мекунанд. 

БАРЕЛЕФ (наќши барљаста) – дар он шаклу ашёи тасвир-
шаванда ба таври барљаста инъикос меёбанд. 

БЛИК (партав, дурахш) – љойи аз њама равшан, баъзан 
дурахшонии рўйи ашёи тасвиршаванда. 

НАМОИШГОЊ – намоиши махсуси корњои эљодии рассомон, 
њайкалтарошон ва дигар намояндагони санъати нигорандагї.

ГАЛЕРЕЯ – осорхонаи рассомї-бадеї.

ГАЉ – санги маъдании махсус, ки онро дар бинокорї ба кор 
мебаранд. Бо он деворњоро андова карда, муљассамаву наќшњои 
ќолабиву кандакорї низ месозанд. 

ГИЛ – маъдани кўњиест, ки дар кулолгарї ба кор меравад. 
ГРАФИКА (сиёњќаламї) – як навъи санъати тасвирист, ки 

воситаи асосии тасвири онро расми якранг (рах, доѓ, хатча, хати 
борик, сурат) ташкил мекунад. Тобиши ранг дар он вазифаи 
дуюмдараља дорад. Аз ин љост, ки он содаву фањмост. Графика 
асосан тасвири китобї-ороишии бадеии китобу маљаллањо, 
плакат, маркањои почта, гравюра (кандакорї), литография (чопи 
сангї) ва ѓайра мебошад. 

ГУАШ (ранги обакї) – аз акварел бо он фарќ мекунад, 



140

ки омехтаи белил (сафедоб) дошта, хусусияти хуби рангкунї 
дорад. Бо он корњои ороиширо дар рўйи ќоѓазу картон ба амал 
мебароранд. Гуаш шаффоф нест. 

ИЛЛЮСТРАТСИЯ (сурат) – љузъи санъати тасвирї аст, 
ки осори адабиро ба тарзи бадеї шарњ медињад. Дастнависњои 
нахустин бо минётурањо (масалан асарњои Бењзод) тасвир шудаанд. 

ИНТЕРЕР (дохил) – ороиши бадеии меъморї, зинати дохи-
лии бино, мактаб, синф ва ѓайра. 

КОЛОРИТ (обуранг, тобиш) – дар наќќошї хусусияти 
њамбастагии тамоми љузъњои ранги осор ва сохти ранги он њамчун 
яке аз воситањои тасвири амиќу возењи воќеият мебошад. 

КОМПОЗИТСИЯ–БАНДУБАСТ – аз калимаи лотинї 
гирифта шуда, љобаљокунї, ташкил, пайвастро мефањмонад. 
Њамбастагии унсурњои асари бадеиест, ки аз он мазмуну мун-
дариља ва ѓояи асар аниќ мешавад. 

КУНАЛ (наќќошии сатњї) – ба воситаи гил наќша ва ё манзарае 
кашида мешавад, баъдан онро бо ќабати тунуки зарњалї (тиллої) 
мепўшонанд. Аз рўйи зарњалкорї сужети наќшро људо карда, ба 
тарњи он бошад одатан ранги гулобї мерезанд, ки ба худ тобиши 
муайяне мегирад, ин офаридаро гўё нурбахш мегардонад. 

ЛЕПКА (њайкалчасозї) – масолењи асосиаш гил, гаљ ва ё 
пластилин мебошанд. 

МИНИАТЮРА (минётур) – асарњои нафиси санъати тасвирї, 
ки њаљман хурд буда, усули хоси нигориш доранд: суратњои 
барои дастхатњо эљодшуда, лавњањои алоњидаи тасвири табиат, 
нигоришоти графикї, портрет ва суратњои хурди бо мино, 
рангњои обї ва ѓайра офаридашуда. 

МОЗАИКА – намуди махсуси наќќошї аст, ки дар асоси 
истифодаи масолењи сахтсангњои рангаи табиї ва ё шишарезањои 
ранга ва амалњои рангоранг дар рўйи гил часпонида мешавад. 
Дар ороиши деворњо, барои зиннат додани асари санъати ороишї 
истифода бурда мешавад. 

НАТЮРМОРТ – аз калимаи фаронсавї гирифта шуда, 
маънояш асли бељон аст. Яке аз жанрњои рассомиву графика 
мебошад, ки ба тасвири асбобњои маишї, рангњо, меваљот, 
парандањо ва ѓ. бахшида мешавад. 

ОРНАМЕНТ (наќшу нигор) – наќшест, ки дар асоси 
пайдарњамии мавзунї ва алоќамандии унсурњои гуногун сохта 
шудааст. 

ПЕРСПЕКТИВА (дидани дурї) – он имкон медињад, ки дурии 
фазо тасвир карда шавад. Ќонунияташ дар асоси хусусиятњои 
чашм, ки ашё дар таѓйироти њаљмї мебинад, бунёд ёфтаанд. 

САНЪАТИ ОРОИШЇ-НАЌЌОШЇ – ба он ороиши либос, 
мебел, ќолину сўзанињо, љавоњирот, бозичањо ва дигар ашёи 
маишї тааллуќ доранд. Санъати ороишии амалї дар њамбастагї 
бо олами атроф бештар ба назар мерасад. 

РЕПРОДУКСИЯ (нусхаи чопии сурат) – ба вуљуд овардани 
осори бадеї бо усули нусхагирї ва ё ба воситаи аксбардорї. 

СКУЛПТУРА (њайкалтарошї) – як навъи жанри санъати 
тасвирї мебошад, ки асарњои он дар асоси принсипњои њаљмї ва 
сеченакї (яъне дарозї, бар ва баландї) эљод мегарданд. 

ШАБЛОН – намунае, ки аз рўйи он чандин шакли якхела 
мебуранд. 

ШРИФТ – њарф ва ё раќами ороишї, ки барои зинати бадеї 
истифода мешавад. 

ШТРИХ – аломат ё хате, ки рассом бо як њаракати даст ме-
кашад. 

ЭМБЛЕМА – ифодаи шартии ягон ѓоя ё мафњум ба воситаи 
тасвири аёнї ё аломати шартї. Мисол, кабўтар – рамзи сулњу 
амонї. 

ЭСКИЗ (ангора) – тарњи пешакї, ки маќсади асари бадеиро 
муайян мекунад. 

ЭСТЕТИКА (зебої) – таълимот доир ба зебої ва санъат. 

